
[image: Lumego gitye ka tic ki tabulet me miyo caden i dye lwak i Switzerland]
Lumege gitye ka nyuto vidio ma tye i kin Jami Ticwa ma Pigi Tego me Pwony i Switzerland






Kit me Nyamo Lok




●○○ LIM ME ACEL


Lapeny: Ka kwene ma watwero nongo iye tam mucwiny madok i kom kit me kwo ki yomcwiny?

Ginacoya: Jab 1:1, 2

Lapeny pi Lim Mukene: Ka wamaro cente ki jami me kom, ci man romo gudo yomcwinywa nining?







○●○ DOK CEN KA LIM MUKWONGO


Lapeny: Ka wamaro cente ki jami me kom, ci man romo gudo yomcwinywa nining?

Ginacoya: 1Tem 6:9, 10

Lapeny pi Lim Mukene: Adwogi maber ango ma wanongo ka watye ki yomcwiny?







○○● DOK CEN KA LIM ME ARYO


Lapeny: Adwogi maber ango ma wanongo ka watye ki yomcwiny?

Ginacoya: Car 17:22

Lapeny pi Lim Mukene: Jo me ot gitwero bedo ki yomcwiny nining kadi bed kwo tek?










Decemba 2-8

NIYABO 7-9





	  Wer 63 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Jehovah Omiyo Mot Bot Lwak Dano Mapol Ata ma Welgi Pe Kwanne”: (Dak. 10)

	Yabo 7:9​—“Lwak dano mapol ata” gucung i nyim komker pa Jehovah (it-1-E 997 para. 1)



	Yabo 7:14​—Lwak dano mapol ata gibibwot ki i twon ‘can madit atika-ni’ (it-2-E 1127 para. 4)



	Yabo 7:15-17​—Lwak dano mapol ata-ni gibinongo mot mapol i lobo i anyim (it-1-E 996-997)







	  Yenyo Lonyo me Cwiny: (Dak. 8)

	Yabo 7:1​—‘Lumalaika angwen ma gucung i but lobo angwen-ni’ kacel ki ‘yamo me lobo-ni’ gicung pi gin ango? (re-E 113-115 para. 3-4)



	Yabo 9:11​—‘Lamalaika me bur matut ma tere pe gik-ki’ obedo anga? (it-1-E 12)



	Kwan me Baibul me cabit-ti opwonyi ngo i kom Jehovah?



	Lonyo me cwiny ango ma inongo ki i kwanni me Baibul i cabit man?







	  Kwano Baibul: (Dak. 4 nyo ma pe o) Yabo 7:1-12 (th pwony me 5)










TUTE MATEK I TIC ME PWONY


	  Dong Dironi me Kwan ki Pwony: (Dak. 10) Pwony ki lapeny. Tuk vidio ma wiye tye ni Nyut ni Iparo pi Dano, ci wunyam pwony me 12 i brocuwa me Pwony.



	  Pwony: (Dak. 5 nyo ma pe o) w16.01 25-26 para. 12-16​—Wi lok: Pingo pe myero wabed ki par mapol i kom medde pa wel jo ma gicamo mugati dok gimato vino i kwer me Nipo? (th pwony me 6)










KWOWA MACALO LUKRICITAYO


	  Wer 93



	  Kop ma Mako Kacokkewa: (Dak. 8)



	  Gin ma Dulwa Ocobo: (Dak. 7) Tuk vidio ma wiye tye niGin ma Dulwa Ocobo pi dwe me Decemba.



	  Kwano Baibul Kacel Macalo Kacokke: (Dak. 30) lfb pwony me 53



	  Wiye Wiye me Pwony ma Tin ki me Cabit Manyen (Dak. 3)



	  Wer 8 ki Lega














LONYO MA TYE I LOK PA LUBANGA | NIYABO 7-9

Jehovah Omiyo Mot Bot Lwak Dano Mapol Ata ma Welgi Pe Kwanne





7:9, 14-17



[image: Lwak dano mapol ata ma guruko jor matar dok gumako jang otit i cinggi]


Pingo Jehovah omiyo mot bot lwak dano mapol ata-ni?

	  ‘Gucung i nyim komker pa Jehovah,’ kun gicwako twero me locce ki cwinygi ducu



	  Guruko “jor matar,” ma nyuto ni gileng i yo me cwiny dok kitgi atir i wang Jehovah pi niyegi i kom ginkok pa Kricito



	  ‘Gitiyo bot Jehovah dyeceng ki dyewor’ dok gitute me wore nino ducu





Gin ango ma myero atim wek abed i kin lwak dano mapol-li?








Decemba 9-15

NIYABO 10-12





	  Wer 26 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Kineko ‘Lucaden Aryo’ Ento Gucer Woko”: (Dak. 10)

	Yabo 11:3​—‘Lucaden aryo’ gutito lok pi nino 1,260 (w14-E 11/15 30)



	Yabo 11:7​—“Lee” mo onekogi woko



	Yabo 11:11​—Kicero ‘lucaden aryo-ni’ woko i nge nino adek ki nucu







	  Yenyo Lonyo me Cwiny: (Dak. 8)

	Yabo 10:9, 10​—Pingo kwena ma kimiyo bot Jon onongo “kec” dok “lim”? (it-2-E 880-881)



	Yabo 12:1-5​—Tyeng magi ocobbe nining? (it-2-E 187 para. 7-9)



	Kwan me Baibul me cabit-ti opwonyi ngo i kom Jehovah?



	Lonyo me cwiny ango ma inongo ki i kwanni me Baibul i cabit man?







	  Kwano Baibul: (Dak. 4 nyo ma pe o) Niyabo 10:1-11 (th pwony me 10)










TUTE MATEK I TIC ME PWONY


	  Vidio pi Lim me Acel: (Dak. 4) Tuk ci wunyam vidio man.



	  Lim me Acel: (Dak. 2 nyo ma pe o) Ti ki tam ma kimiyo i kom kit me nyamo lok. (th pwony me 6)



	  Lim me Acel: (Dak. 3 nyo ma pe o) Ti ki tam ma kimiyo i kom kit me nyamo lok kun imiyo caden i cawa ma onongo itye ka timo gin mukene mapat ki tito kwena. (th pwony me 3)



	  Lim me Acel: (Dak. 3 nyo ma pe o) Cak ki tam ma kimiyo i kom kit me nyamo lok. Ci imi ginakwana ki i kin Jami Ticwa ma Pigi Tego me Pwony. (th pwony me 9)










KWOWA MACALO LUKRICITAYO


	  Wer 148



	  “Lobo ‘Omwonyo Kulu Woko’”: (Dak. 15) Pwony ki lapeny. (Nen pot karatac 8.) Tuk vidio ma wiye tye ni Kigonyo Utmege ma Onongo Gitye i Buc i Lobo Korea.



	  Kwano Baibul Kacel Macalo Kacokke: (Dak. 30) lfb pwony me 54



	  Wiye Wiye me Pwony ma Tin ki me Cabit Manyen (Dak. 3)



	  Wer 115 ki lega















[image: Lucaden aryo ma kiloko i komgi i Niyabo-ni ducu gucung i nyim okar mac ki yat jeituni]



LONYO MA TYE I LOK PA LUBANGA | NIYABO 10-12

Kineko ‘Lucaden Aryo’ Ento Gucer Woko





11:3-11

	  ‘Lucaden Aryo’: Gurup pa omege ma kiwirogi ma onongo gitye ka telo jo pa Jehovah i kare ma Kerre ocako loc i 1914



	  Kinekogi: I nge tito kwena pi mwaka adek ki nucu ma onongo guruko “bongo cola,” kinekogi woko i kare ma kitweyogi i buc dok man ojuko ticgi pi kare mo



	  Kicerogi woko: I nge kare mo ma kiporo ki nino adek ki nucu, gucer woko i kare ma kigonyogi ki i buc ci gumedde ki telo jo pa Jehovah kacel ki tic me tito kwena













[image: Gin ma kicoyo i Niyabo 11:1, 2 kubbe ki gin ma kitito i Malaki 3:1-3 i kare ma kingiyo dok kilonyo kwede ot pa Lubanga. Kare ma lok pa lanebi ocobbe iye nyuto: lonyo ki ot pa Lubanga nicakke i agikki me 1914 me o i acakki me 1919; mwaka adek ki nucu nyo nino 1,260 nicakke i agikki me 1914 me o i acakki 1918; nino adek ki nucu nicakke i acakki me 1918 me o i acakki 1919.]






[image: Karatac mua ki i lobo Amerika ma nyuto lok i kom utmege ma gia ki i lobo Korea ma kimakogi i buc ki dong utmege ma gia ki i Korea ma guruko bongo pa lumabuc]



KWOWA MACALO LUKRICITAYO

Lobo ‘Omwonyo Kulu Woko’





Nicakke wa i kare macon, luloc me gamente gubedo ka konyo jo pa Jehovah. (Ejira 6:1-12; Esta 8:10-13) Kadi wa i kare-ni, “lobo”​—ma en aye luloc mogo me lobo-ni ma ginyuto niango​—gitye ka mwonyo ‘kulu’ ma cung pi aunauna ma “min kulu,” ma obedo catan larac-ci tye ka kelone i kom jo pa Jehovah. (Yabo 12:16) Jehovah, ‘Lubanga ma laro dano’ twero tugo cwiny luloc me lobo me konyo luticce.​—Jab 68:20; Car 21:1.

Ento ka kitweyi i buc pi niyeni kono? Bed ma cwinyi tek kun ingeyo ni Jehovah bigwokki. (Acak 39:21-23; Jab 105:17-20) Bed ki gen ni kibimini mot pi niye ma inyuto, ki dok ni ka igwoko genneni ci ibicuko cwiny utmege ma i but lobo ducu.​—Pil 1:12-14; Yabo 2:10.

NEN VIDIO MA WIYE TYE NI KIGONYO UTMEGE MA ONONGO GITYE I BUC I LOBO KOREA, CI IGAM LAPENY MAGI:

	  Pingo kitweyo utmege alip mapol i buc i lobo South Korea mwaki mogo mukato angec?



	  Kingolo kop nining i kot ma oweko kigonyo utmege mogo ma karegi me bedo i buc peya otum?



	  Watwero konyo utmegiwa ma kitweyogi i buc pi niyegi i twok lobo ducu nining?



	  Watwero tic ki karewa maber nining ka pud watye agonya?



	  Anga ma weko waloyo kop mo keken i kot?













[image: Buc mo i lobo Korea ka ma kitweyo iye Lucaden pa Jehovah con; waraga ma Lucaden pa Jehovah gucwalo i jang gang kal ma i Korea wek gitegi bot utmege ma i buc gucoyo; omego mo gin ki wode gukwako korgi i kare ma gurwatte]
Atye ka tic ki karena ma pud atye agonya-ni nining?








Decemba 16-22

NIYABO 13-16





	  Wer 55 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Pe Ilwor Lee ma Giger-ri”: (Dak. 10)

	Yabo 13:1, 2​—Min kulu madit ca omiyo twero bot lee ma wiye tye abiro ki tunge apar (w12 6/1 10-11 para. 6)



	Yabo 13:11, 15​—Lee latunge aryo-ni omiyo kwo ki cal lee mukwongo ca (re-E 194 para. 26; 195 para. 30-31)



	Yabo 13:16, 17​—Pe iye lanyut pa lee-ni (w09-E 2/15 4 para. 2)







	  Yenyo Lonyo me Cwiny: (Dak. 8)

	Yabo 16:13, 14​—Lobo ducu bicokke kacel nining “pi mony i nino madit pa Lubanga Won Twer Ducu”? (w09-E 2/15 4 para. 5)



	Yabo 16:21​—Kit kwena ango ma wabitito ma pud peya kijwero lobo pa Catan-ni? (w15 7/1 18 para. 9)



	Kwan me Baibul me cabit-ti opwonyi ngo i kom Jehovah?



	Lonyo me cwiny ango ma inongo ki i kwanni me Baibul i cabit man?







	  Kwano Baibul: (Dak. 4 nyo ma pe o) Yabo 16:1-16 (th pwony me 10)










TUTE MATEK I TIC ME PWONY


	  Vidio pi Dok Cen ka Lim Mukwongo: (Dak. 5) Tuk ci wunyam vidio man.



	  Dok Cen ka Lim Mukwongo: (Dak. 3 nyo ma pe o) Ti ki tam ma kimiyo i kom kit me nyamo lok. (th pwony me 2)



	  Dok Cen ka Lim Mukwongo: (Dak. 5 nyo ma pe o) Cak ki tam ma kimiyo i kom kit me nyamo lok. Nyut ci wunyam (ento pe ituk) vidio me Ngo ma Timme ka Kitye ka Kwano Baibul? (th pwony me 11)










KWOWA MACALO LUKRICITAYO


	  Wer 21



	  Pe Icwak Tung ka mo: (Dak. 15) Pwony ki lapeny. Tuk vidio ma wiye tye ni Pe Icwak Tung ka mo i Tammi Kacel ki Ticci. Ci peny lapeny man: Itwero cung ma pe icwako tung ka mo i gin ma timme i kabedoni nyo lok me wibye nining? Tuk dok vidio ma wiye tye ni, Pe Icwak Tung ka mo Keken ka Itye i Yub ma Oguro Lwak. Ci peny lapeny man: Itwero yubbe con nining wek icung matek ma pe icwako tung ka mo?



	  Kwano Baibul Kacel Macalo Kacokke: (Dak. 30) lfb pwony me 55



	  Wiye Wiye me Pwony ma Tin ki me Cabit Manyen (Dak. 3)



	  Wer 2 ki Lega














LONYO MA TYE I LOK PA LUBANGA | NIYABO 13-16

Pe Ilwor Lee ma Giger-ri





13:1, 2, 11, 15-17

Ka waniang ngo ma lee ma kiloko i komgi i Niyabo cura 13 gicung pire, ci weko pe walworogi nyo wacwakogi kit ma jo mukene gitimo-ni.

Co gin ma lee magi ki acel acel cung pire

LEE



[image: Min kulu ma wiye tye abiro]
Min kulu madit.​—Yabo 13:1.







[image: Lee ma wiye tye abiro ki tunge apar]
Lee ma tunge tye apar ki wiye abiro​—Yabo 13:1, 2







[image: Lee ma tunge tye aryo]
Lee ma tunge tye aryo calo pa latin romo​—Yabo 13:11







[image: Cal lee]
Cal lee​—Yabo 13:15














LULOC

	  Ker pa Britain ki Amerika



	  League of Nations ki United Nations



	  Catan Larac



	  Gamente me lobo-ni ducu ma jemo i kom Lubanga












Decemba 23-29

NIYABO 17-19





	  Wer 149 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Lweny pa Lubanga me Juko Lweny Ducu”: (Dak. 10)

	Yabo 19:11, 14-16​—Yecu Kricito bingolo kop atir pi Lubanga (w08-E 4/1 8 para. 3-4; it-1-E 1146 para. 1)



	Yabo 19:19, 20​—Kibijwero lee-ni kacel ki lanebi ma lagoba-ni woko (re-E 286 para. 24)



	Yabo 19:21​—Kibijwero jo ducu ma gijemo i kom twero me loc pa Lubanga (re-E 286 para. 25)







	  Yenyo Lonyo me Cwiny: (Dak. 8)

	Yabo 17:8​—Tit kong pingo kiwaco ni ‘lee-ni, onongo yam con tye, kombeddi dong pe, ento bidwogo.’ (re-E 247-248 para. 5-6)



	Yabo 17:16, 17​—Wangeyo nining ni dini goba pe birweny motmot? (w12 6/1 20 para. 17)



	Kwan me Baibul me cabit-ti opwonyi ngo i kom Jehovah?



	Lonyo me cwiny ango ma inongo ki i kwanni me Baibul i cabit man?







	  Kwano Baibul: (Dak. 4 nyo ma pe o) Yabo 17:1-11 (th pwony me 5)










TUTE MATEK I TIC ME PWONY


	  Vidio pi Dok Cen ka Lim me Aryo: (Dak. 5) Tuk ci wunyam vidio man.



	  Dok Cen ka Lim me Aryo: (Dak. 3 nyo ma pe o) Ti ki tam ma kimiyo i kom kit me nyamo lok. (th pwony me 8)



	  Kwano Baibul ki Dano: (Dak. 5 nyo ma pe o) jl pwony me 8 (th pwony me 13)










KWOWA MACALO LUKRICITAYO


	  Wer 150



	  Miya Tekcwiny: (Dak. 15) Pwony ki lapeny. Tuk vidio me wer ma wiye tye ni Miya Tekcwiny. Ci wunyam lapeny magi: Gin ango ma timme i kwowa ma mito tekcwiny? Tit kong gin mo mutimme con ma kicoyo i Baibul ma mini tekcwiny? Anga ma tye kwedwa? Me dolo te pwonyi kwa dano ducu me a malo wek wuwer kacel wer ma wiye tye “Miya Tekcwiny” (ti ki kit vidio ma jwi wutiyo kwede i cokkewu).



	  Kwano Baibul Kacel Macalo Kacokke: (Dak. 30) lfb pwony me 56



	  Wiye Wiye me Pwony ma Tin ki me Cabit Manyen (Dak. 3)



	  Wer 94 ki Lega















[image: Pala lucwan mabor tye ka kati ki i dog Yecu, dok lumonye me polo gitye ka ngec ki aguragura matar]



LONYO MA TYE I LOK PA LUBANGA | NIYABO 17-19

Lweny pa Lubanga me Juko Lweny Ducu





19:11, 14-16, 19-21

Pingo Jehovah, “Lubanga ma Won mar ki kuc,”ocimo Wode, ‘Laloc ma Kelo Kuc,’ me lweny?​—2Kor 13:11; Ic 9:6.

	  Jehovah kacel ki Yecu gimaro kit matir, dok gidag tim maraco



	  Kuc marii pi naka kacel ki ngolokop atir bibino keken ka kijwero lutim maraco



	  Kit macalo aguragura kacel ki bongo-ni tar dok leng, mony me polo bene ‘gibilweny ki kit matir’





Gin ango ma watwero timone wek wabwot ki i lweny man ma pire tek-ki?​—Jep 2:3








Decemba 30, 2019–Januari 5, 2020

NIYABO 20-22





	  Wer 146 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Nen, Aketo Jami Ducu Doko Nyen”: (Dak. 10)

	Yabo 21:1​—“Polo mukwongo ki lobo mukwongo onongo dong gurwenyo woko” (re-E 301 para. 2)



	Yabo 21:3, 4​—“Gin macon dong ducu gurwenyo woko matwal” (w13 12/1 30 para. 2-4)



	Yabo 21:5​—Cikke pa Jehovah genne (w03-E 8/1 12 para. 14)







	  Yenyo Lonyo me Cwiny: (Dak. 8)

	Yabo 20:5​—I yo ango ma ‘jo muto mukene-ni’ gudwogo cen i kwo i nge mwaka 1,000? (it-2-E 249 para. 2)



	Yabo 20:14, 15​—‘Nam me mac-ci’ obedo ngo? (it-2-E 189-190)



	Kwan me Baibul me cabit-ti opwonyi ngo i kom Jehovah?



	Lonyo me cwiny ango ma inongo ki i kwanni me Baibul i cabit man?







	  Kwano Baibul: (Dak. 4 nyo ma pe o) Yabo 20:1-15 (th pwony me 5)










TUTE MATEK I TIC ME PWONY


	  Dok Cen ka Lim me Adek: (Dak. 3 nyo ma pe o) Ti ki ginacoya ma iyero, ci imi karatac me lwongo pi cokke. (th pwony me 3)



	  Dok Cen ka Lim me Adek: (Dak. 4 nyo ma pe o) Ti ki ginacoya ma iyero, ci imi bukwa mo ma watiyo kwede me kwan ki dano. (th pwony me 9)



	  Kwano Baibul ki Dano: (Dak. 5 nyo ma pe o) jl pwony me 12 (th pwony me 6)










KWOWA MACALO LUKRICITAYO


	  Wer 57



	  “Dongo Dirowa i Tic me Pwony​—Lok Kit me Pwonyi”: (Dak. 15) Pwony ki lapeny. Tuk vidio man.



	  Kwano Baibul Kacel Macalo Kacokke: (Dak. 30) lfb pwony me 57



	  Wiye Wiye me Pwony ma Tin ki me Cabit Manyen (Dak. 3)



	  Wer 55 ki Lega















[image: Cel me Jerucalem manyen ma kiyubo ki jacipa, dok gange onongo kiyubo ki jabu ma mil amila calo gweng me wel]



LONYO MA TYE I LOK PA LUBANGA | NIYABO 20-22

“Nen, Aketo Jami Ducu Doko Nyen”





21:1-5

Jehovah ocikke me loko jami ducu wek odok nyen.

	  “Polo manyen”: Gamente manyen ma bikelo kwo maber i wi lobo



	  “Lobo manyen”: Jo ma gimine i te loc pa Lubanga dok gikwo ma lubbe ki cikke



	  “Jami ducu doko nyen”: Pekki, par ki aremcwiny ducu kibileyo ka wanggi ki jami ma kelo yomcwiny nino ki nino













[image: Lumege aryo gitye ka tic ki tabuletgi me tito kwena bot lakwat mo.]



KWOWA MACALO LUKRICITAYO

Dongo Dirowa I Tic Me Pwony​—Lok Kit me Pwonyi





GIN MUMIYO PIRE TEK: Lukricitayo ma kiwirogi kacel ki romi mukene-ni gilwongo dano ducu wek ‘gumat pii me kwo labongo wel mo.’ (Yabo 22:17) Pii man cung pi jami ducu ma Jehovah timo me laro jo ma luwiny ki i bal ki to. Me konyo jo ma gia ki i tekwaro kacel ki dini mapatpat, omyero watit “lok me kwena maber” i yo ma gudo cwinygi ki acel acel.​—Yabo 14:6.

KIT ME TIMONE:

	  Yer lok ki ginacoya ma gudo cwiny dano ma i wang ticwu. Iromo yero kit me cako lok nyo gin mo ma itiyo kwede ci onyako nyige. Lok nyo ginacoya mene ma dano maro? Tika tye gin mo ma pud otimme cokcok-ki i kabedowu? Lok ango ma twero gudo cwiny laco nyo dako?



	  Ti ki mot dok ilub tekwaro ma kimaro i kabedowu.​—2Kor 6:3, 4



	  Bed ki ngec i kom ginakwana nyo vidio ma tye i kin Jami Ticwa ma Pigi Tego me Pwony wek imi nyo inyutgi bot ngat ma onyuto miti



	  Bed ki ginakwana nyo vidio i leb pa jo ma itwero nongogi i wang ticwu



	  Lok kit me lokki ma rwatte ki miti pa rwod ot. (1Kor 9:19-23) Me lapore, ngo ma ibiwaco ka iniang ni rwod ot pud orwenyo danone cokcok-ki i to?





NEN VIDIO MAN, CI IGAM LAPENY MAGI:

	  Gin ango ma latit kwena onongo ocako lok iye ki rwod ot?



	  Gin ango ma onongo tye ka timme i kwo pa rwod ot?



	  Ginacoya mene ma onongo rwatte loyo, dok pingo?



	  Itwero loko kit me pwonyi nining wek ogud cwiny jo ma i wang ticwu?











1 2 3 4 5 6 7 8









^ ***sjj wer 63 Wan Lucaden pa Jehovah!***


WER 63

Wan Lucaden pa Jehovah!


(Icaya 43:10-12)


	1. Jo woro yat apaya,

Pe Lubanga me ada.

En Lubanga Won Twer

Kit ma En nyuto.

Jogi pe twero neno

Gin ma bitimme anyim.

Pe gitye ki caden mo ma nen,

Pien gin pe Lubanga ada.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.





	2. Watito nying Lubanga,

Ki twon awaka madit.

Watito ki tekcwiny,

Kwena me Kerre.

Wakonyo dano me niang

Lok ada ma gonyogi.

Ka gujing matek dwangi winye

Ka wero wer me pak bot Rwot.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.





	3. Miyo caden kwanyo yet,

Dok ilo nying Lubanga.

Ciko jo maraco,

Ma balo nying Rwot.

Miyo kare bot dano,

Me lokke bot Lubanga.

Woro Lubanga kelo yomcwiny;

Ki gen me kwo ma dong pe tum.

(CHORUS)

Wan Caden pa Jehovah.

Watito lok ki tekcwiny.

Lubangawa ngeyo gin ma nyim;

Gin ma en loko cobbe.









(Nen bene Ic. 37:19; 55:11; Ejek. 3:19.)





^ ***mwbr19 Decemba pot 1 Kwowa ki Ticwa Macalo Lukricitayo—Yub me Cokke Decemba 2019***

it-1-E 997 para. 1

Lwak Dano Mapol Ata

Man kelo lapeny ni: Ka ‘lwak dano mapol ata-ni’ aye jo ma gibilarre dok gibedo i lobo, ci dok pingo kiwaco ni ‘gucung i nyim komker pa Lubanga ki i nyim Latin romo’? (Yabo 7:9) Ki i Baibul, i kine mukene kitiyo ki nyig lok ni ‘cung’ me nyuto ni ngat ma ocung-ngi tye ki cwak pa ngat ma en ocung i nyime-ni. (Jab 1:5; 5:5; Car 22:29, AT; Luka 1:19) Ki lok ada, i cura me 6 me Niyabo, kiwaco ni ‘luker me lobo, jo ma pigi tego, ludito me mony ducu, lulonyo, wegi twero, opii ki dong jo ma gilone kengi’ gukanne woko “ki i wang ngat ma obedo i wi komker, ki i akemo pa Latin romo; pien nino madit me akemogi dong oo, ci anga ma bitwero cung iye?” (Yabo 6:15-17; por ki Luka 21:36.) Pi meno, ‘lwak dano mapol-li’ aye jo ma gubwot ki i nino me akemo, dok onongo gupore me ‘cung’ macalo jo ma gitye ki cwak pa Lubanga kacel ki Latin Romo.

(Niyabo 7:14) Adokke iye ni, “Ladit, in ingeyo.” En dok owaco bota ni, “Magi aye gin jo ma gua ki i can madit atika, gin bene dong gutyeko lwoko jorgi i remo pa Latin Romo odoko matar adada.



^ ***mwbr19 Decemba pot 1 Kwowa ki Ticwa Macalo Lukricitayo—Yub me Cokke Decemba 2019***

it-2-E 1127 para. 4

Can

I nge mwaki pyeradek ma kijwero Jerucalem, kiwaco bot lakwena Jon lok madok i kom lwak dano mapol ata ma gia ki i rok ducu, ki kaka ducu, ki dano ducu me wi lobo ni: “Magi aye gin jo ma gua ki i can madit atika.” (Yabo 7:13, 14) Dong kit macalo lwak dano mapol-li ‘gua ki i can madit atika-ni,’ man nyuto ni gubwot ki i can meno. Tic pa Lukwena 7:9, 10 bene moko lok man ni: “Lubanga onongo tye kwede [ki Yucepu], ci olare ki i can ducu.” Kit macalo kilaro Yucepu ki i can-ni, man nyuto ni en ociro ento bene obwot ki i can ma en owok ki iye-ni.

(Niyabo 7:15-17) Pi meno, dong gitye i nyim komker pa Lubanga, ma gitiyo bote i ode dyeceng ki dyewor; ngat ma obedo i wi komker bibedo i kingi kun gwokogi. 16 Kec pe dok binekogi, kadi orwo pii bene pe dok binekogi, ceng pe dok biwangogi, kadi kit lyeto mo bene. 17 Pien latin romo ma tye i dye komker bibedo lakwatgi; en bitelogi terogi i wang it me pii me kwo, Lubanga bene bidunyo pig wanggi woko ducu ki i wanggi.”



^ ***mwbr19 Decemba pot 1 Kwowa ki Ticwa Macalo Lukricitayo—Yub me Cokke Decemba 2019***

it-1-E 996-997

Lwak Dano Mapol Ata

Kit me Niang i Komgi. Gin ma konyowa me niang i kom ‘lwak dano mapol ata-ni’ nonge i Niyabo cura 7 ki dok cura mukene ma loko i komgi. Niyabo 7:15-17 waco ni Lubanga “bibedo i kingi kun gwokogi,” “bitelogi terogi i wang it me pii me kwo,” dok “bene bidunyo pig wanggi woko ducu ki i wanggi.” Niyabo 21:2-4 bene loko i kom gin acel-li ni: ‘Kabedo pa Lubanga bibedo bot dano,’ dok “En bijwayo pig wanggi woko ducu,” kadi wa “to bene dong bibedo pe.” Ginanyuta man onongo pe tye ka lok i kom jo ma i polo, ka ma ‘Jerucalem manyen, bia ki i iye,’ ento onongo tye ka lok i kom jo ma i lobo.



^ ***mwbr19 Decemba pot 1-2 Kwowa ki Ticwa Macalo Lukricitayo—Yub me Cokke Decemba 2019***

re-E 113-115 para. 3-4

Keto Lanyut i Kom Luicrael me Cwiny

Ma peya nino me akemo pa Jehovah ocakke, lumalaika ma i polo gibibedo ki tic ma pire tek me atima. Lacen Jon oneno gin man i ginanyuta: “Lumalaika angwen gucung i but lobo angwen ducu, ma gigengo yamo me lobo woko, wek yamo mo pe okod i lobo, nyo i nam, kadi ki i kom yat mo.” (Niyabo 7:1) Man tyen lokke ngo? “Yamo me lobo” cung pi ngolokop ma bibedo i kom lutim maraco me lobo-ni, i kom jo ma pe gilubo cik ma kiporogi ki “nam,” ki dong i kom luloc ma giporogi ki “yat” madit ma ginongo kony kacel ki jami ma mitte pi kwo ki bot lutedero.​—Icaya 57:20; Jabuli 37:35, 36.

Ngene kene ni, lumalaika angwen magi gicung pi lumalaika ma kipokogi i dul angwen mapatpat, dok Jehovah tye ka tic kwedgi me gengo yamo me ngolokop wang ma ninone oromo. Ka lumalaika magi guweko yamo me akemo pa Lubanga ki tung kumalo, kupiny, kunyango, ki dong kupotoceng lawangacel, ci piny biballe adada. Bibedo calo i kare ma Jehovah otiyo ki yamo ma oa ki i twok piny angwen ducu me keto jo Elam, nio ka gityekogi woko liweng, ento iwang-ngi bibedo marac loyo. (Jeremia 49:36-38) Bibedo yamo mager ma loyo ma Jehovah otiyo kwede me jwero jo Ammon. (Amoc 1:13-15) Pe tye dul mo keken i lobo pa Catan-ni ma bicung i nino me akemo pa Jehovah, ka en onyuto ni en keken aye epore me loc kare ducu.​—Jabuli 83:15, 18; Icaya 29:5, 6.

(Niyabo 9:11) Laditgi ma onongo loyogi macalo kabaka obedo lamalaika me bur matut ma tere pe gik. Nyinge i leb Ibru onongo gilwongo ni Abaddon; i leb Grik gilwongo ni Apollyon. (Te lokke ni Labal-piny).



^ ***mwbr19 Decemba pot 2 Kwowa ki Ticwa Macalo Lukricitayo—Yub me Cokke Decemba 2019***

it-1-E 12

Abaddon

Abaddon, lamalaika me bur matut ma tere pe gik​—obedo anga?

Kitungcel i Niyabo 9:11, kilwongo “lamalaika me bur matut ma tere pe gik” ni Abaddon.” Nying man i leb Grik kilwongo ni Apollyon ma te lokke ni “Labal-piny.” I cencwari me 19 kitemo nyutone ni tyeng man onongo loko i kom jo mogo calo Laloc ma nyinge Vespasian, Muhammad, ki dong kadi wa Napoleon, dok lamalaika-ni onongo kiwaco ni Catan aye doro.” Ento omyero kiniang maber ni, Niyabo 20:1-3 loko i kom lamalaika ma tye ki ‘layab me bur ma tere pe gik-ki’ ni obedo lamalaika me polo ma cung pi Lubanga. Dok me ka bedo i te tela pa Catan en otweyo Catan ci obolo woko i bur ma tere pe gik. The Interpreter’s Bible loko i kom gin ma kicoyo i Niyabo 9:11 ni: “Abaddon, pe obedo lamalaika pa Catan ento pa Lubanga, dok timo tic pa Lubanga me balo piny kit ma Lubanga mito kwede.”

Ma lubbe ki ginacoya me leb Ibru ma wanenogi-ni, dong nen ka maleng ni ʼavad·dohnʹ kubbe ki Lyel kacel ki to. I Niyabo 1:18 Yecu Kricito owaco ni: “Abibedo kwo matwal. Dok bene layab me to ki me Lyel tye bota.” Kinyuto teko ma Yecu tye kwede i kom bur ma tere pe gik i Luka 8:31. Dok teko ma en tye kwede me balo piny kadi wa me jwero Catan, nen i lok ma kicoyo i Jo Ibru 2:14, ma waco ni Yecu onywako kwedgi kom ki remo ‘wek pi tone enginy ngat ma kelo to woko, ma en aye Catan.’ I Niyabo 19:11-16 kinyuto ka maleng ni Yecu aye ngat ma Lubanga ocimo me jwero lubalo nyo me ngolo kop.​—Nen APOLLYON.



^ ***th pot 8 Kwan Lok ma Kicoyo-ni Kikome***


PWONY ME 5

Kwan Lok ma Kicoyo-ni Kikome



1 Temceo 4:13

GIN ME ATIMA: Kwan gin ma kicoyo-ni kikome.

KIT ME TIMONE:

	  Yubbe maber. Tam i kom gin mumiyo kicoyo lok meno. Yelle me kwano dul lok, ento pe ikwan mere nyig lok ki nyig lok. Pe irwak nyig lok ma peke, pe ikal nyig lok mo, dok pe iler kaka nyig lok moni ki nyig lok mukene. Nen lanyut ducu ma doro kwanwa calo ka ma lapeny tye iye, ka kwene ma myero imak iye brek, ki lanyut mukene.

Peny laremi mo me winyo kit ma ikwano kwede, wek otitti nyig lok mogo ma pe ikwano maber.







	  Lwong nyig lok moni maber. Ka pe ingeyo kit ma kilwongo kwede nyig lok moni, lub ki i bukkewa kun iwoto ki winyo dwan ma kimako, nyo peny ngat mo ma kwano maber.



	  Lok lok ma winye maber. Kwan lok maber, il wii malo dok iyab dogi malac. Tute matek me lwongo nyig lok ducu maber kore ki kore.

Pe ikwan ki diro mukato kare woko ma miyo winye calo itye ka dumo leb aduma.













^ ***th pot 15 Nyut ni Iparo pi Dano***


PWONY ME 12

Nyut ni Iparo pi Dano



1 Jo Tecalonika 2:7, 8

GIN ME ATIMA: Lok i yo ma nyuto ni imaro dano dok iparo pigi.

KIT ME TIMONE:

	  Tam pi jo ma biwinyo lokki. Yub cwinyi kun itamo i kom pekki ma gitye ka kemme kwede. Temme me niang kit ma giwinyo kwede.



	  Yer lokki ki diro. Yelle me kweyo cwiny ki dwoko kero pa jo ma tye ka winyo lokki. Gwokke ki loko lok ma romo cwero cwinygi, dok pe ilok i yo ma nyuto cac i kom jo ma pe giworo Jehovah nyo niyegi.



	  Nyut miti i komgi. Nyut ni iparo pi jo ma tye ka winyo lokki kun iloko i yo me kica dok itiyo ki cingi i yo mupore. Nyut cwiny me lirem kun ibwunyo kare ki kare.

Ka itye ka lok nyo kwan, pe imed kado iye tutwal wek lwak pe guket tamgi i komi aye. Ento nyut kit ma iwinyo kwede ki i cwinyi kikome. Yelle matek me lok bot lwak i yo me mar ki kica.













^ ***w16 Januari pot 25-26 “Wek Wanywak Wot Kwedi”***


WEL JO MA GICAMO MUKATI DOK GIMATO VINO I KWER ME NIPO KONO?

12, 13. Pingo pe myero wabed ki par mapol pi wel jo ma gicamo mugati dok gimato vino i kwer me Nipo?

12 I mwaki mogo ma cokcok-ki, wabedo ka neno kit ma wel jo ma gicamo mugati dok gimato vino i kwer me Nipo tye ka medde ameda. Man dok pat ka kiporo ki kit ma welgi obedo ka dok kwede piny pi mwaki mapol mukato angec. Tika myero wabed ki par mapol pi kit ma welgi tye ka medde kwede? Pe. Kong dong wanenu jami mogo ma pigi tego ma myero waketgi i wiwa.

13 ‘Jehovah ngeyo jo ma gin jone kikome.’ (2 Tem. 2:19) Omege ma gikwano wel jo ma gicamo mugati dok gimato vino i kwer me Nipo pe gitwero ngeyo angagi ma kiwirogi. Wel jo magi bene kwako wa jo mogo ma gitamo mere atama ni gin bene kiwirogi. Jo mogo ma gubedo ka camo mugati ki mato vino i kwer me Nipo gugiko woko i nge kare mo. Jo mukene gwok onongo wigi onywene manok nyo cwinygi otur ma oweko gutamo ni gin bene gibiloc kacel ki Kricito i polo. Pi meno, wel jo ma gicamo mugati ki dok gimato vino i kwer me Nipo aye pe gin ma nyuto wel jo ma kiwirogi ma gudong i lobo i kareni.

14. Gin ango ma Baibul loko ma lubbe ki wel jo ma kiwirogi ma gibibedo tye i acakki me twon can madit atika-ni?

14 Jo ma kiwirogi pud gibibedo tye i lobbe mapol i kare ma Yecu bidwogo ka cokogi me cito i polo. Ma lubbe ki gin ma Yecu bitimone i kare meno, Baibul owaco ni: “En bioro lumalaika ki tum ma kok malongo, gibicoko jone ma en oyero ki i twok piny angwen ducu, nia ki i agikki polo tungcel nio kwede wa i agikkine mukene.” (Mat. 24:31) Ginacoya nyuto ni udong jo ma kiwirogi gibibedo tye i lobo i kare me agikki. (Yabo 12:17) Ento Baibul pe nyuto wel jo ma gibidong i lobo i kare ma twon can madit atika-ni bicakke.

15, 16. Gin ango ma myero waniang ma lubbe ki jo 144,000 ma Jehovah oyero-ni?

15 Jehovah aye ma moko kare me yero jo ma kiwirogi. (Rom. 8:28-30) Jehovah ocako yero jo ma kiwirogi i nge kare ma Yecu oto ci ocer iye, dok bene nen calo Lukricitayo ducu me cencwari me acel onongo kiwirogi. Nicakke i cencwari me acel nio wa i acakki me kare me agikki, pol pa jo ma onongo giwaco ni gin lulub kor Kricito onongo gitye Lukricitayo ma lugoba; Yecu oporogi ki “doo.” Kadi bed kumeno, Jehovah pud omedde ki wiro jo mogo ma lugen i kare meno, dok gunyuto ni gibedo calo “kal” ma Yecu oloko iye-ni. (Mat. 13:24-30) I kare man me agikki-ni bene, Jehovah pud omedde ki yero jo mogo wek gubed i kin jo 144,000. Ka en oyero me medde wa i kare man ki yero jo mukene pi mot man, ci dong twero ango ma watye kwede me penyo ryeko pa Jehovah? (Ic. 45:9; Dan. 4:35; kwan Jo Roma 9:11, 16.) Omyero wagwokke adada pe me bedo calo lutic ma gubedo ka nguru i kom kit ma won poto oculo kwede luticce ma gucako tic cawa apar acel-li.​—Kwan Matayo 20:8-15.

16 Pe ni jo ducu ma gitye ki gen me kwo i polo gubedo “lagwok ot ma lagen dok maryek.” (Mat. 24:45-47) Macalo kit ma otimme kwede i cencwari me acel, Jehovah gin ki Yecu gitye ka pito jo mapol kun gitiyo ki jo manok. Kitiyo ki Lukricitayo ma kiwirogi manok keken me coyo Ginacoya i leb Grik i cencwari me acel. I kare ni bene, kicimo Lukricitayo ma kiwirogi manok keken me miyo ‘cam i kare ma mitte.’





^ ***th pot 9 Tit Gin Mumiyo Ikwano Ginacoya Moni***


PWONY ME 6

Tit Gin Mumiyo Ikwano Ginacoya Moni



Tic pa Lukwena 17:2, 3

GIN ME ATIMA: Pe ikwan mere wang ginacoya moni ci ikob i lok mukene. Yelle matek me neno ni jo ma gitye ka winyo lokki guniang kit ma ginacoya ma ikwano-ni kubbe kwede ki pwony ma itye ka miyone.

KIT ME TIMONE:

	  Wek nyig lok ma pigi tego gucung ka maleng. I nge kwano ginacoya moni, ket tam pa dano i kom nyig lok ma iye ma kubbe ki pwony ma itye ka miyone. Itwero timo man ki nwoyo nyig lok meno nyo penyo lapeny ma konyo dano me nongo nyig lok ma pigi tego-ni.

Ka ibitiyo ki nyig lok mapat me gonyo te ginacoya moni, nen ni jo ma tye ka winyo lokki pud gitwero niang kit ma lok ma tye i Baibul kubbe kwede ki pwony ma itye ka miyone.







	  Nwo lok ma pire tek. Ka itito tyen lok mumiyo ibikwano wang Baibul moni, ci i nge kwanone tit kit ma nyig lok ma pigi tego ma iye cwako kwede tyen lok meno.

Ka itye ka nyamo ginacoya moni, wek Baibul-li obed ayaba. Man bikonyo jo ma tye ka winyi me kubo lokki ki tyeng ma ikwano-ni.







	  Tit i yo mayot gin mumiyo ikwano ginacoya moni. Gwokke ki lok i kom jami mogo ma pe kubbe ki pwony ma itye ka miyone. Tam i kom gin ma dano dong gingeyo i kom pwony meno, ci mok tammi i kom jami adi ma ibiloko iye wek jo ma tye ka winyo pwonyi guniang maber.









^ ***sjj wer 93 Go Laa i Kom Cokkewa***


WER 93

Go Laa i Kom Cokkewa


(Jo Ibru 10:24, 25)


	1. Go laa-ni i kom cokkewa,

Ai Jehovah, wakwayi.

Wapwoyi pi cokke mewa;

Wek cwinyi obed kwedwa.



	2. Rwot, wek worowa obed leng;

Pong tamwa ki lok meri.

Pwonywa kit me tito kwena;

Wek mar obed i cwinywa.



	3. Wonwa go laa i cokkewa;

Mi wabed kacel ki kuc.

Wek ticwa ki lokwa ducu

Onyut ni in Lalocwa.







(Nen bene Jab. 22:22; 34:3; Ic. 50:4.)





^ ***lfb pot 128 Tekcwiny pa Yekoyada***


PWONY ME 53

Tekcwiny pa Yekoyada



Jejebel onongo tye ki nyare ma nyinge Atalia, ma onongo kite rac calo minne. Atalia onyomme ki kabaka me Juda. I kare ma cware oto, wode ocako loc. Ento i kare ma wode oto, Atalia okette kene me doko laloc me Juda. En otemo jwero ot ker me Juda woko, kun neko ngat mo keken ma twero doko kabaka, kadiwa likwayone. Dano ducu onongo dong gilwore mada.

Lalamdog Madit Yekoyada, gin ki dakone Yekoceba, gungeyo ni gin ma Atalia tye ka timone rac adada. Guketo kwogi ka mading pi kano lakwar Atalia acel, latin ma nyinge Yoaci. Gubedo ka gwokke i ot pa Lubanga.

I kare ma Yoaci tye ki mwaka abiro, Yekoyada ocoko ludito wi mony ki Lulevi ci owaco botgi ni: ‘Wukur doggola me ot pa Lubanga, dok pe wuwek dano mo odony iye.’ Ka dong Yekoyada oketo Yoaci me doko kabaka ci oketo lalukana i wiye. Dano me Juda gudange ki yomcwiny ni: ‘Kabaka obed kwo nakanaka!’

Daker Atalia owinyo woo pa lwak ci en oringo i ot pa Lubanga. I kare ma en oneno kabaka manyen, okok ki dwan malongo ni: “Roro yai! Roro!” Ludito wi mony gumako daker ma kite rac-ci, gutere woko, ci guneke. Ento tim maraco ma en opiro i cwiny lwak kono?

Yekoyada okonyo lwak me moko gicikke ki Jehovah ni gibiworo Jehovah keken. Yekoyada omiyo gureto ot pa jok Baal dok gungido cal apaya woko matinotino. En oketo lulamdog ki Lulevi me tic i ot pa Lubanga wek lwak gucak woro Jehovah ki kunnu doki. En oketo lugwok doggola me kuro dog ot pa Lubanga wek ngat mo ma pe leng pe odony iye. Ka dong Yekoyada ki ludito wi mony gutero Yoaci i gang kal ci gukete i wi kom ker. Jo me Juda gubedo ki yomcwiny madit. Onongo dong gitwero woro Jehovah, kun gitye agonya ki i loc pa Atalia ki tim me woro jok Baal. Tika dong ineno kit ma tekcwiny pa Yekoyada okonyo kwede jo mapol?



“Pe wulwor jo ma neko kom, ma pe dok gitwero timo gin mo makato meno. Ento abinyuto botwu ngat ma myero wulwor; wulwor ngat ma ka dong oneko, ci tye ki twero me bolo i Geena.”​—Luka 12:4, 5



Lapeny: Yekoyada onyuto tekcwiny nining? In itamo ni Jehovah twero konyi me bedo ki tekcwiny?

2 Luker 11:1–12:12; 2 Tekwaro 21:1-6; 22:10-12; 23:1–24:16







^ ***sjj wer 8 Jehovah En Lagwokwa***


WER 8

Jehovah En Lagwokwa


(Jabuli 91)


	1. Jehovah en lagwokwa,

Rwotwa ma wageno.

En aye kakanewa;

Myero waring bote.

En bilaro jo ma lugen,

Dong wajenge i tekone.

Jehovah En tekowa,

En lagen dok kite atir.



	2. Kadi jo gibiony piny

Mapol i ka ngeti,

Jo duc ma kitgi atir,

En pe bikwerogi.

Cwinywa pe myero obed lwor;

Peko marac bibedo pe.

Lubanga bigwokowa,

En biumowa ki bwome.



	3. Lubanga bigwokowa

Ki i owic ma tye,

Ki gin ma kelo lworo,

Dyewor nyo i dyeceng.

Dong pe wabilworo gin mo,

Wabiwoto ka mo keken.

Jehovah en lagwokwa,

En gwokowa kare ducu.







(Nen bene Jab. 97:10; 121:3, 5; Ic. 52:12.)














^ ***sjj wer 26 Wutimo Pira***


WER 26

Wutimo Pira


(Matayo 25:34-40)


	1. Yecu tye ki romi mukene ma tiyo

ki jo ma kiwiro, nyako ger pa Rwot.

Jami ducu ma kitimo

pi konyogi

Obedo jami ma en biculogi.

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”





	2. “Wun wukweyo cwinya ma orwo pii neka,

dok pekona ducu, wukonya iye.”

Joni bipenyo ni:

“Watimo awene?”

Kabaka bigamogi kun waco ni:

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”





	3. “Wun wubedo lugen, ticwu ducu beco,

kun wutito kwena ki omegina.”

Ci kabaka biwaco

bot romine ni:

“Wule lobo dok wunong kwo ma pe tum.”

(CHORUS)

“Ka wukweyo cwinygi, wukweyo cwinya.

Ka wutimo pigi, wutimo pira.

Tutewu pigi rom ki tute pira.

Wutimo pigi; wutimo pira.

Ka wutimo pigi, wutimo pira.”









(Nen bene Car. 19:17; Mat. 10:40-42; 2 Tem. 1:16, 17.)





^ ***mwbr19 Decemba pot 2-3 Kwowa ki Ticwa Macalo Lukricitayo—Yub me Cokke Decemba 2019***

w14-E 11/15 30

Lapeny pa Lukwan Bukkewa

Angagi ma gubedo lucaden aryo ma kiloko i komgi i Niyabo cura 11?

Niyabo 11:3 loko i kom lucaden aryo ma gibitito lok pi nino 1,260. Cura acel-li bene waco ni lee mo “biero lweny i komgi, dok bene nekogi woko.” Ento kibicerogi woko i nge “nino adek ki nucu,” dok man bikelo lworo i kom jo ma onenogi.​—Yabo 11:7, 11.

Lucaden aryo-ni gubedo angagi? Ngec mukene ma kimiyo i komgi konyowa me ngeyogi. Me acel kiporogi ki “yadi jeituni ki okar mac tara.” (Yabo 11:4) Man poyo wiwa i kom okar mac ki yadi jeituni ma lanebi Jekaria oneno i ginanyuta. Kiwaco ni yadi jeituni-ni onongo cung pi “jo aryo ma gityeko wirogi ki moo,” ma gin aye Laloc Jerubabel ki Lalamadog Madit Yocwa, dok ni onongo “gicung i nget Rwot me lobo ducu.” (Jek. 4:1-3, 14) Me aryo, kiwaco ni lucaden aryo-ni gubedo ka timo tango calo ma Moses ki Elia gutimmo.​—por Niyabo 11:5, 6 ki Wel 16:1-7, 28-35 kacel ki 1 Luker 17:1; 18:41-45.

Gin ango ma otimme i kom jo ducu ma kiloko i komgi i ginacoya magi? Jo ducu ma kiloko i komgi i ginacoya magi, gubedo jo ma Lubanga owirogi dok gubedo ka telo jo pa Lubanga i kare me atematema. Dong ma lubbe ki Niyabo cura 11, Lukricitayo ma kiwirogi ma gubedo ka telo jo pa Lubanga i kare ma Kerre ocako loc i polo i 1914 gutito kwena pi mwaka adek ki nucu ma “guruko bongo cola.”

I agikki me mwaka adek ki nucu, kineko Lukricitayo magi ma kiwirogi-ni, i kare ma kitweyogi i buc pi kare mo manok, ma kiporo ki nino adek ki nucu. Ki i wang lumone pa Lubanga, onongo nen calo ticgi dong ogik woko, dok man oweko gubedo ki yomcwiny madit adada.​—Yabo 11:8-10.

Ento, me cobo lok pa lanebi-ni, kicero lucaden aryo magi i nge nino adek ki nucu. Pe kicerogi acera keken ento Lubanga bene otiyo ki Yecu Kricito me miyo bot jo ma gugwoko gennegi tic mo ma pire adada. Gubedo i kin jo ma kicimogi i 1919 me tic macalo “lagwok ot ma lagen dok maryek” wek gumi cam me cwiny bot jo pa Lubanga i kare me agikki.​—Mat. 24:45-47; Yabo 11:11, 12.

Niyabo 11:1, 2 nyuto ni gin mutimme-ni kubbe ki kare ma kibipimo dok kibingiyo ot pa Lubanga i yo me cwiny. Malaki cura 3 bene tito pi kare mo ma kibingiyo dok kibilonyo ot pa Lubanga. (Mal. 3:1-4) Ngiyo ki lonyo ot pa Lubanga otero kare ma rom mene? Ocakke i 1914 me o i acakki me 1919. Kare man onongo kwako nino 1,260 (dwe 42) wa ki nino adek ki nucu ma kiloko i komgi i Niyabo cura 11.

Cwinywa yom adada ni Jehovah oketo yub man me lonyo jone wek gubed ma gupore pi tic mabeco! (Tito 2:14) Medo i kom meno, watye ki pwoc pi lanen mabeco pa Lukricitayo ma lugen ma kiwirogi ma gubedo ka telo jo pa Lubanga i kare me atematema, kun gitiyo calo lucaden aryo-ni.

(Niyabo 11:7) Ka dong gutyeko miyo cadengi, ci lee maca ma okatti ki i bur ma tere pe gik-ki biero lweny i komgi, dok bene nekogi woko.

(Niyabo 11:11) Ento i nge nino adek ki nucu, yweyo me kwo oa ki bot Lubanga ci odonyo i komgi, ka dong gucako a malo, gucung ki tyengi, mumiyo lworo madit twatwal omako jo ducu ma onenogi.



^ ***mwbr19 Decemba pot 3 Kwowa ki Ticwa Macalo Lukricitayo—Yub me Cokke Decemba 2019***

it-2-E 880-881

Buk Adola

Gin ma Onongo Cung Pire. Ki i Baibul, “buk adola” cung pi jami mapol. Ejekiel ki Jekaria guneno buk adola mo ma kicoyo i iye wa ki ngeye bene. I kare ca onongo pe kimaro coc i nge buk adola. Dong kit ma kicoyo i iye wa ki ngeye-ni, onongo nyuto kit ma lok me ngolokop ma i buk adola-ni pire tek kwede. (Ejek 2:9–3:3; Jek 5:1-4) I ginanyuta ma kicoyo i Niyabo, ngat mo ma obedo i wi komker onongo omako buk adola ma kimwono ki odok abiro me gengo ngat mo keken me kwano lok ma kicoyo i iye nio wang ma Latin Romo pa Lubanga oyabo. (Yabo 5:1, 12; 6:1, 12-14) Ci lacen, kimiyo buk adola-ni bot Jon ci kiwacce ni ocam. Onongo lim i dog Jon, ento kec ki i iye. Buk adola-ni onongo pe kimwono, dok man nyuto ni onongo myero kiniang lok ma i iye. Onongo “lim” bot Jon me nongo kwena meno, ento onongo tye ki lok ma kec me atita, kit ma kiwacce ni otim. (Yabo 10:1-11) Gin meno bene otimme i kom Ejekiel i kare ma kimine buk adola ma onongo tye ki ‘lok me koko, can, ki kumo.’​—Ejek 2:10.

(Niyabo 12:1-5) Ginanena mo madit adada onen i polo, dako mo ma onongo oruko ceng, kun dwe tye i te tyene, ki lalukana ma onongo en oruko i wiye obedo lakalatwe apar wiye aryo. 2 Dako-nu onongo tye ki ic, onongo dong cok nywal; cutcut arem me nywal omiyo en omukke ki koko, kun pwodde apwoda ki remcwiny ma dong mito nywalo latin woko. 3 Ci ginanena mo mukene dok onen i polo, min kulu mo makwar madit otuc, ma onongo wiye tye abiro, ki tunge tye apar, kun onongo lalukana abiro me loc tye i wiye ducu. 4 Yibe opwodo dul acel me adek pa lakalatwe me polo, ci ocorogi woko piny i ngom. Ka dong min kulu madit ca ocako cung i nyim dako ma onongo mito nywal ca, wek ka dako-nu onywal, ci emwony latinne woko. 5 Ci dako-nu cut onywalo latin awobi, en ngat ma biloyo rok ducu ki odoo nyonyo. Ento latin meno gigamo woko, gitero bot Lubanga ki i komkerre.



^ ***mwbr19 Decemba pot 3-4 Kwowa ki Ticwa Macalo Lukricitayo—Yub me Cokke Decemba 2019***

it-2-E 187 para. 7-9

Arem me Nywal

I ginanyuta mo ma kicoyo i Niyabo, lakwena Jon oneno dako mo ma onongo tye ka koko ki “arem me nywal.” Ci onywalo ‘latin awobi, ma en aye ngat ma biloyo rok ducu ki odoo nyonyo.’ ‘Kigamo latin meno woko, kitero bot Lubanga ki i komkerre’ kadi bed min kulu-ni otute me nekke. (Yabo 12:1, 2, 4-6) Gamo latin meno onyuto ni Lubanga ojolo latin meno calo mege, kit ma onongo timme i kare macon ka kitero latin lakere bot wonne wek ojol macalo mege. (Nen NYWAL.) Man onongo nyuto ni ‘dako-ni’ obedo “dako” pa Lubanga, Jerucalem ma tye i polo, ‘min’ Kricito kacel ki Lukricitayo ma kiwirogi.​—Gal 4:26; Ibru 2:11, 12, 17.

“Dako” pa Lubanga me polo onongo pe ki roc, pi meno, onongo pe biwinyo arem me nywal. Arem ma kiloko iye-ni onongo nyuto ni ‘dako-ni’ biniang ni dong ecok nywal, dok biyubbe pire.​—Yabo 12:2.

‘Latin awobi-ni’ onongo anga? En onongo “biloyo rok ducu ki odoo nyonyo.” Man aye gin ma kitito i kom Kabaka me Ker pa Lubanga i Jabuli 2:6-9. Ento Jon oneno ginanyuta man mwaki mapol i nge nywalo, to, ki dong cer pa Kricito. Pi meno, ginanyuta man nen calo onongo tye ka lok i kom nywalo Ker pa Meciya ma Kabakane aye Yecu Kricito, Wod pa Lubanga, ma i nge cere obedo ‘piny i nget Lubanga tung acuc i kabedo me deyo. Kun kuro nio ka kimiyo lukworre odoko kom laten tyene.’​—Ibru 10:12, 13; Jab 110:1; Yab 12:10.



^ ***th pot 13 Modulation***


PWONY ME 10

Bed ka Loko Dwani i Yo Mupore



Matayo 10:27

GIN ME ATIMA: Wek dano guniang lokki maber dok igud cwinygi kun iloko dwani, iloko mot, nyo oyotoyot.

KIT ME TIMONE:

	  Lok dwani. Med dwani me nyuto lok ma pire tek ki me cuko cwiny jo ma tye ka winyo lokki. Tim man bene ka itye ka kwano wang Ginacoya ma tye ki lok me ngolo kop. Dwok dwani piny me dongo miti pa dano me winyo lokki ma lubo-ni nyo me nyuto lworo. Ka ce rwatte, med dwani me nyuto yomcwiny nyo me nyuto dit pa gin moni nyo bor piny. Dwok dwani piny me nyuto cwercwiny nyo par.

Pe ibed ka medo dwani tere tere tutwal pien twero miyo jo mukene gitamo ni itye ka daa i wigi. Pe iywa tam pa dano i komi ki timme tutwal calo itye ka tuko goga.







	  Lok mot nyo oyotoyot. Lok oyotoyot me nyuto yomcwiny madit. Lok mot ka itye ka tito gin mo ma pire tek.

Pe ipo kom dano ki loko dwani atura. Pe ilok oyotoyot tutwal wek te lebi pe odwalle.













^ ***th pot 9 Tit Gin Mumiyo Ikwano Ginacoya Moni***


PWONY ME 6

Tit Gin Mumiyo Ikwano Ginacoya Moni



Tic pa Lukwena 17:2, 3

GIN ME ATIMA: Pe ikwan mere wang ginacoya moni ci ikob i lok mukene. Yelle matek me neno ni jo ma gitye ka winyo lokki guniang kit ma ginacoya ma ikwano-ni kubbe kwede ki pwony ma itye ka miyone.

KIT ME TIMONE:

	  Wek nyig lok ma pigi tego gucung ka maleng. I nge kwano ginacoya moni, ket tam pa dano i kom nyig lok ma iye ma kubbe ki pwony ma itye ka miyone. Itwero timo man ki nwoyo nyig lok meno nyo penyo lapeny ma konyo dano me nongo nyig lok ma pigi tego-ni.

Ka ibitiyo ki nyig lok mapat me gonyo te ginacoya moni, nen ni jo ma tye ka winyo lokki pud gitwero niang kit ma lok ma tye i Baibul kubbe kwede ki pwony ma itye ka miyone.







	  Nwo lok ma pire tek. Ka itito tyen lok mumiyo ibikwano wang Baibul moni, ci i nge kwanone tit kit ma nyig lok ma pigi tego ma iye cwako kwede tyen lok meno.

Ka itye ka nyamo ginacoya moni, wek Baibul-li obed ayaba. Man bikonyo jo ma tye ka winyi me kubo lokki ki tyeng ma ikwano-ni.







	  Tit i yo mayot gin mumiyo ikwano ginacoya moni. Gwokke ki lok i kom jami mogo ma pe kubbe ki pwony ma itye ka miyone. Tam i kom gin ma dano dong gingeyo i kom pwony meno, ci mok tammi i kom jami adi ma ibiloko iye wek jo ma tye ka winyo pwonyi guniang maber.









^ ***th pot 6 Ti ki Lapeny***


PWONY ME 3

Ti ki Lapeny



Matayo 16:13-16

GIN ME ATIMA: Peny lapeny ki diro me tugo miti pa dano, me kelo wigi i niang, ki me nyuto gin ma pire tek.

KIT ME TIMONE:

	  Tug miti pa dano. Peny lapeny ma bimiyo ngat moni tamo matut dok bedo ki miti me ngeyo lagamme.



	  Kel wi dano i niang. Kony dano me lubo lokki kun itiyo ki lapeny mapat pat wek ikel wigi i niang.



	  Nwo lok ma pigi tego. Peny lapeny mo mamit me cako lok ma pire tek. Ti ki lapeny me poyo wic i nge nyamo lok ma pire tek nyo ka itye ka dolo te lokki.

I nge kwano ginacoya, ti ki lapeny me nwoyo lok ma pire tek ma tye i ginacoya ma ia ka kwanone-ni.











I TIC ME PWONY


Peny ngat ma tye ka winyi me tito tamme i kom gin moni. Ter iti ka winyo lagamme. Ti ki diro me niang kodi lapeny ango ma myero ipeny, yo maber loyo me penyone, ki kit me penyone labongo leyo wi rwod ot.







^ ***th pot 12 Ti ki Jami Anena i Yo Maber***


PWONY ME 9

Ti ki Jami Anena i Yo Maber



Acakki 15:5

GIN ME ATIMA: Ti ki jami anena wek pwony ma itye ka miyone obed yot dok ma kitwero po iye.

KIT ME TIMONE:

	  Yer jami anena ma twero medo mit pa pwonyi. Ti ki cal, mep, lain ma nyuto kare ma jami otimme iye, ki jami anena mukene me pwonyo lok ma pire tek, ento pe jami ma pigi pe tek. Kony jo ma tye ki winyi me po i kom pwony ma pire tek ma itye ka miyone, ento pe i kom gin anena meno keken.



	  Nen ni jo ma gitye ka winyo lokki gitwero neno gin anena ma itye ka tic kwede-ni. Me labolle, ka ibinyuto cal mo ki i wi abam, nen ni dit ma jo ducu gitwero nenone.

Con ma peya imiyo pwony-nyi, nen ni jami anena ma ibitic kwedgi dong gitye.











I TIC ME PWONY


Nyut cal ma i bukwa, ci ipeny ngat ma tye ka winyo lokki me tito gin ma en oneno. Peny lapeny mukene ka mitte wek pwony ma pire tek okatti ka maleng. Ka itye ka tuko vidio, lok wang cim nyo tabulet-ti wek ngat ma tye ka winyo lokki-ni onen maber. Pol kare, pe mitte ni ibed ka lok ka itye ka nyuto vidio.







^ ***sjj wer 148 Jehovah Larowa***


WER 148

Jehovah Larowa


(2 Camuel 22:1-8)


	1. Jehovah in ibedo Lubanga makwo;

Tic me tekoni dwong

i ngom, polo ki nam.

Lubanga mo pe pyem ki tic me cingi

—pe tye mo.

Lukworwa gibitum.

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.





	2. Kadi to olwora dyere, akok boti,

“Jehovah, mi bota

teko ki dok tekcwiny.”

Ki i ot me bedoni, in iwinya,

“Igwoka;

Ilara, Lubanga.”

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.





	3. Dwani bimor ki i polo

calo mor kot.

Kom lukwori bimyel;

luticci bilelo.

Idoko gin mo keken ma imito;

Jo ducu

Bineno larani.

(CHORUS)

Jehovah laro jo ducu ma lugen.

Luticce biniang ni en twon Got mo madit.

Ki tekcwiny ki niye i kome,

watito dit

Pa Jehovah, En ka larrewa,

dong pak nyinge.









(Nen bene Jab. 18:1, 2; 144:1, 2.)





^ ***lfb pot 130-pot 131 para. 1 Jehovah Odiyo Cwinye i kom Yona***


PWONY ME 54

Jehovah Odiyo Cwinye i kom Yona



Jo ma gibedo i boma madit me Aciria ma kilwongo ni Nineve, onongo kitgi raco adada. Jehovah owaco bot lanebine Yona ni ocit i Nineve wek ocikgi ni gulok kitgi woko. Ento Yona oringo woko ka ma tye tung kilong me Nineve. En odonyo i mel ma woto i Tarcic ci gukwang gucito woko.

I kare ma meli-ni tye i dye nam, yamo ocako kodo magwar ma pii twagge tutwal, ci lukwang mel lworo omakogi matek. Gulego bot lubangegi kun gipenyo ni: ‘Ngo ma tye ka timme?’ I agikkine, Yona owaccigi ni: ‘An aye abalo. Atye ka ngwec woko ki i timo gin ma Jehovah owacca ni atim. Wutinga wubola i nam, ci nam bikwe woko piwu.’ Lukwang mel onongo pe gimito bolo Yona i nam, ento en odiyogi matek ni gubole. I kare ma gubole i nam, twagge pa nam otugi kwe woko cut.

Yona otamo ni ebito woko. I kare ma en tye ka lwiny i te pii, olego bot Jehovah. Ci Jehovah ocwalo rec madit. Rec-ci omwonyo Yona woko, ento pe oneke. Ki i i rec, Yona olego ni: ‘Acikke ni abibedo lawiny boti i kare ducu.’ Jehovah ogwoko Yona maber i i rec pi nino adek ci omiyo rec-ci ongoko Yona woko i wi tera ka ma otwo.

Kit ma Jehovah olaro Yona, onongo dong tyen lokke ni pe mitte ni en ocit i Nineve? Pe. Jehovah dok owaco bot Yona ni ocit i Nineve. Yona dong obedo lawiny. En ocito kunnu ci ociko jo ma kitgi raco magi ni: ‘I nino 40 keken, kibijwero Nineve woko.’ Ka dong gin mo ma Yona pe otamo iye otimme​—jo Nineve guwinyo lok ci guloko yogi woko. Kabaka me Nineve owaco bot jone ni: ‘Wukok matek bot Lubanga, dok wungut i kom balwu. Anga ma ngeyo ka Lubanga bitimowa kica.’ I kare ma Jehovah oneno ni jo-ni gungut i kom balgi, en pe ojwero Nineve.

Cwiny Yona owang matek ni Jehovah pe ojwero boma man. Tam kong: Jehovah odiyo cwinye dok onyuto kica bot Yona, ento Yona onongo pe tye atera me nyuto kica bot jo me Nineve. Me ka meno, en oa woko ki i boma man owoto obedo i te tipo pa keno ci okun woko. I kare ma keno-nu oner woko, kiniga omako Yona matek. Pi meno Jehovah owacce ni: ‘In iparo pi keno ma otwi kene-ni makato jo me Nineve. Anyuto botgi kica, dok gubwot.’ Pen lokke tye ningo? Jo me Nineve onongo pigi tek loyo gin ma twi atwiya.



“[Jehovah] diyo cwinye i komwu, pien en pe mito ni ngat mo orweny woko matwal, ento mito ni jo ducu guo i ningut.”​—2 Petero 3:9



Lapeny: Jehovah omiyo Yona pwony ango? Ngo ma waromo pwonyone ki i gin mutimme i kom Yona?

Yona 1:1–4:11







^ ***sjj wer 115 Pwoc pi Diyo Cwiny pa Lubanga***


WER 115

Pwoc pi Diyo Cwiny pa Lubanga


(2 Petero 3:15)


	1. Rwotwa Jehovah, tekoni dit,

Iweko marri ongene.

Tim marac tye dwong i lobo,

In ingeyo arem pa jo.

Pe igalle kit ma jo tamo;

Kare-ni cok me giko peko.

(CHORUS)

Waneno anyimwa ki gen

Wapako nyingi ki pwoc madit.





	2. Mwaka alip acel ki boti

Rom ki nino acel keken.

Ninoni madit dong tye cok;

Bibino labongo galle.

Kadi bed cwinyi dag bal ducu,

Yomo cwinyi ka labal ongut.

(CHORUS)

Waneno anyimwa ki gen

Wapako nyingi ki pwoc madit.









(Nen bene Nek. 9:30; Luka 15:7; 2 Pet. 3:8, 9.)

















^ ***sjj wer 55 Pe Wulworgi!***


WER 55

Pe Wulworgi!


(Matayo 10:28)


	1. Jona wun wumedde anyim,

Wutit lok me Kwena-ni.

Pe wulwor jo ma dagwu.

Wek jo ma maro ada

Gunge ni Woda Kricto dong

Oryemo lamone piny,

En cokki bimako Catan,

Gonyo jo ma en uno.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	2. Kadi bed lukworwu tye pol,

Kadi gin gingalowu,

Kadi bed gipakowu,

Ki miti me bwolowu.

Wun luticca pe wulworgi,

Nyo aunaunagi,

Abigwoko jo ma lugen

Nio wang lweny otum.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	3. Pe wulwor ni awekowu;

An a kwot ki tekowu.

Kadi bed wuto i tim,

An pud abicerowu.

Pe wulwor jo ma neko kom

Ento pe gineko kwo.

Bed lagen wa i agikki;

Abicobo mitiwu!

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.









(Nen bene Nwo. 32:10; Nek. 4:14; Jab. 59:1; 83:2, 3.)





^ ***w12 6/1/12 pot 10-11 Jehovah Aye “Ngat Ma Nyuto Mung Ducu Mukanne”***

ocikke ni “dako” mo binywalo “lakwaro,” nyo latin.* (Kwan Acakki 3:15 ki lok ma tye i tere piny.) Lakwaro meno binyoto wii twol, Catan. Lacen, Jehovah onyuto ni lakwaro man bia ki i doggola pa Abraim, bibedo Laicrael, a ki i kaka pa Juda, ki i dog ot pa Kabaka Daudi. (Acak. 22:15-18; 49:10; Jab. 89:3, 4; Luka 1:30-33) Kricito Yecu aye obedo bute mukwongo pa lakwaro man. (Gal. 3:16) Lukricitayo ma kiwirogi gitye bute me aryo pa lakwaro man. (Gal. 3:26-29) Yecu kacel ki jo ma kiwirogi-ni giribbe me cako Ker pa Lubanga, dok Lubanga bitic ki Ker man me tyeko Catan.​—Luka 12:32; Rom. 16:20.

5, 6. (a) Daniel gin ki Jon guwacci oteka madongo adi ma gibiloyo lobo? (b) Wic pa lee ma kiloko i kome i buk me Niyabo-ni gicung pi gin ango?

5 I lok mukwongo pa lanebi ma kiwaco i poto me Eden, Jehovah owaco ni Catan bibedo ki “lakwaro.” Lakware-ni bibedo ki mone nyo adage i kom lakwaro pa dako. Angagi ma gitye lakwaro Catan? Jo ducu ma gilubo adage ma Catan tye kwede i kom Lubanga dok pe gimito jo pa Lubanga. Cakke con i tekwaro pa dano, Catan oyubo jone i gamente mapat pat, nyo ker. (Luka 4:5, 6) Ento, ker pa dano manok keken aye guwoto lwetgi malit atika i kom jo pa Lubanga ma gin aye jo Icrael me kare ca nyo Lukricitayo ma kiwirogi. Pingo lok man pire tek? Pire tek pienni tito gin mumiyo ginanyuta ma Daniel gin ki Jon guneno-ni nyuto oteka aboro keken.

6 I agikki me cencwari me acel K.M., Yecu omiyo lakwena Jon oneno ginanyuta mapol ma gicungo wi dano adada. (Yabo. 1:1) Acel i kine, Jon oneno Larac-ci, ma en aye min kulu madit-ti, tye ocung i dog nam mo madit ma pe twere. (Kwan Niyabo 13:1, 2.) Jon bene oneno lee mo ma kelo lworo tye ka katti ki i nam meno ci ogamo twero ki bot Larac-ci. Lacen, lamalaika otito bot Jon ni lee ca, ma wiye tye abiro-ni, ma obedo cal pa lee ma tye i Niyabo 13:1, wiye gin abiro-ni gicung pi “luker abiro,” nyo gamente. (Yabo. 13:14, 15; 17:3, 9, 10) I kare ma Jon coyo buk me Niyabo, ker abic onongo dong gupoto woko, acel onongo pud tye ka loc, ki acel onongo “peya obino.” Ker nyo oteka magi ma gibiloyo lobo-ni mono gubedo lobbe mene? Kong dong wanyamu ki acel acel lok i kom wi lee man kit ma kitito kwede i buk me Niyabo. Dok bene wabineno kit ma buk pa Daniel omedo kwede ngec matut i kom ker magi, cencwari mapol anyim ma peya onongo gucako loc.

EJIPT KI ACIRIA​—WIC ME ACEL KI ARYO

 7. Wic me acel pa lee-ni cung pi lobo mene, dok pingo?

7 Wic me acel pa lee-ni cung pi Ejipt. Pingo? Pien Ejipt obedo oteka mukwongo loyo lobo dok onyuto adagene i kom jo pa Lubanga. Likwayo pa Abraim​—ma kiciko ni lakwaro pa dako-ni bia ki iye-ni onongo gunya mapol ata i lobo Ejipt. I ngeye, Ejipt odiyo dok ouno jo Icrael. Catan otemo tyeko jo pa Lubanga woko ma onongo peya kinywalo lakwaro ma kiciko pire-ni. I yo ango? En otimo man kun tugo cwiny Parao wek onek lutino co ducu pa jo Icrael. Jehovah pe oye ni meno otimme dok olaro jone ki i opii i lobo Ejipt. (Nia 1:15-20; 14:13) Lacen, Jehovah omiyo botgi lobo ma en Ociko Pire.

 8. Wic me aryo pa lee-ni cung pi oteka mene, dok en otemo timo gin ango?

8 Wic me aryo pa lee-ni cung pi Aciria. Ker man ma onongo tek tutwal-li bene otemo tyeko jo pa Lubanga woko. I pen lok kikome, Jehovah otiyo ki Aciria calo odoo me pwodo kaka apar me Icrael pi timgi me woro cal ki bedo lujemo. Ento lacen, Aciria olwenyo i kom Jerucalem. Catan nen calo onongo tye ki miti me tyeko jo me doggola ma onongo myero kinywal iye Yecu-ni. Tim ma kit meno pe obedo yub pa Jehovah, dok en olaro jone ma gin lugen-ni i yo me tango kun neko lumony me Aciria.​—2 Luker 19:32-35; Ic. 10:5, 6, 12-15.

BABILON—WIC ME ADEK

9, 10. (a) Jehovah oye ni jo Babilon gutim gin ango? (b) Wek lok pa lanebi ocobbe, ngo ma myero kong otimme?

9 Lee ma Jon oneno-ni wiye me adekke cung pi ker ma onongo bomane madit loyo obedo Babilon. Jehovah oye ni Lubabilon gutur Jerucalem dok guter jo Icrael i opii kunnu. Ma peya man otimme, Jehovah ociko jo Icrael ma gin lujemo-ni ni peko ma kit meno bipoto i komgi. (2 Luker 20:16-18) En otito ni doggola pa luker ma kiwacci onongo gubibedo i wi “komker pa Rwot [Jehovah]” i Jerucalem-mi dong bibedo pe. (1 Tekwaro 29:23) Ento, Jehovah bene ocikke ni lakwaro mo acel pa Kabaka Daudi, ma en aye ‘ngat ma kiyero,’ bibino dok bigamo twero meno.​—Ejek. 21:25-27.

10 Lok mukene pa lanebi nyuto ni ka Meciya ma kiciko pireni, nyo Ngat ma Kiwiro-ni bibino, nongo Lujudaya pud gitye ka miyo woro i ot pa Lubanga i Jerucalem. (Dan. 9:24-27) Lok ma lunebi gucoyo wacon ma peya kitero Luicrael i opii i Babilon onyuto ni Meciya kibinywalone i Beterekem. (Mika 5:2) Wek lok magi pa lunebi-ni gucobbe, mitte ni myero kong kigony Luicrael woko ki i opii, gudok cen i lobogi dok guroc ot pa Lubanga. Ento inongo ni Babilon onongo pe gonyo opiine atata. Ngo ma onongo kiromo timone me cobo ariya man? Jehovah omiyo lagamme bot lunebine.​—Amoc 3:7.

11. Ma lubbe ki lok pa Daniel gin ki Jon, jami mene ma gicung pi Ker me Babilon? (Nen lok ma tye i tere piny.)

11 Lanebi Daniel onongo tye i kin jo ma kiterogi i opii i Babilon. (Dan. 1:1-6) Jehovah onyuto bot Daniel ker ma locgi bilubbe aluba dok ker magi gibileyo ka tyen Babilon. Jehovah onyuto mung magi kun tiyo ki ginanyuta mapat pat. Me laporre, en oweko Nebukadnejar,

^ para. 4 Dako man cung pi cwec me cwiny ma gitye i polo ma kilwongogi kacel calo iwacci gitye dako pa Jehovah. (Ic. 54:1; Gal. 4:26; Yabo. 12:1, 2) Nyig lok ma kigonyo kany ni likwayi-ni cung pi ngat acel keken ni lakwaro.




^ ***mwbr19 Decemba pot 4 Kwowa ki Ticwa Macalo Lukricitayo—Yub me Cokke Decemba 2019***

re-E 194 para. 26

Lweny ki Lee Aryo ma Giger

Man obedo gin ango? Loc pa Britain ki Amerika​—man aye onongo wic me abirone pa lee me acel-li, ento onongo dok tye ki tic mo ma kite pat! Kiloko i kome macalo lee mukene mapat, dok man konyowa me niang maber kit ma en onongo pe jenge i kom gin mo keken i lobo-ni. Lee ma wiye tye aryo-ni onongo tye ki luloc aryo mapatpat ma onongo giwinye i kingi ento pe gijenge i kom gin mo keken. Tunge aryo ma onongo bedo calo pa ‘latin romo-ni’ onongo nyuto ni en poro bedo calo laloc mamwol, ma pe ki bal mo, dok ma nyuto niango ma myero jo ducu me lobo gumine i te locce. Ento kitungcel, onongo loko calo “min kulu” pien ni onongo tiyo ki dic, bwura, ki gero ka ce dano pe gitye ka mine i te locce. Pe cuko cwiny dano me mine i te Ker pa Lubanga ma lalocce aye Latin Romo pa Lubanga, ento me lubo miti pa Catan, ma en aye min kulu madit-ti. Dok cwako cwiny me apokapoka, ki adegadega, ma man rom ki woro lee mukwongo-ni.



^ ***mwbr19 Decemba pot 4-5 Kwowa ki Ticwa Macalo Lukricitayo—Yub me Cokke Decemba 2019***

re-E 195 para. 30-31

Lweny ki Lee Aryo ma Giger

Jami ma obedo ka timme i kare macon nyuto ni cal lee-ni aye dul ma lobo Britain ki Amerika obedo ka cwako ki tyelo kore, dok con onongo kilwongo ni League of Nations. Lacen, i Niyabo cura 17, lee man dok onen mapat, calo lee mo makwar ma ywe, dok ma cung pire kene. Kiwaco ni dul man ‘loko,’ pien en waco ki awaka ni en keken aye etwero kelo kuc ki piny ma opye mot bot dano ducu me wi lobo. Ento ki lok ada, odoko kabedo ka ma lumembane gidaa dok giyette iye. Dul man miyo bwura me kwero ki dok keto ka mading kwo pa ngat mo keken ma pe mine i te locce. League of Nations onongo ryemo lobo mo keken ma pe ye tamme. I acakki me twon can madit-ti, ‘tung’ cal lee-ni bitimo gin mo marac adada.—Niyabo 7:14; 17:8, 16.

Nicakke i Lweny me II me Wi Lobo, cal lee-ni​—ma dong i kare-ni United Nations—​oneko dano mapol adada. Me labolle, i 1950 lumony pa UN gudonyo i lweny ma onongo tye i kin North Korea ki South Korea. Kibyeko ni lumony pa UN ki pa South Korea guneko dano ma romo 1,420,000 ma gia ki i lobo North Korea ki China. Dok nicakke i 1960 me o i 1964, lumony pa UN onongo tye ka lweny i Congo (Kinshasa). Kadi wa luloc me lobo ma kwako wa papa Paul VI ki John Paul II bene gubedo ka wacone ni cal lee-ni keken aye gen pa dano me bedo ki kuc. Dok ni ka dano pe guminne i te twerone, ci dano ducu bito woko. Dong man onongo bedo calo guneko jo ducu ma gukwero cwako ki woro cal lee-ni.​—Nwoyo Cik 5:8, 9.

(Niyabo 13:16, 17) Dok bene en omiyo giketo poyo i kom dano ducu, jo matino ki jo madito, lulonyo ki lucan, jo ma gilone kengi wa ki opii bene, i cinggi tung lacuc nyo i tur nyimgi. 17 Gitimo man wek dano mo pe owil jami, nyo kadi ki catone, ka pe tye ki poyo meno i kome, ma meno obedo nying lee ca, nyo namba me nyinge.



^ ***mwbr19 Decemba pot 5 Kwowa ki Ticwa Macalo Lukricitayo—Yub me Cokke Decemba 2019***

w09-E 2/15 4 para. 2

Wi Lok Madongo ma Kikwanyo ki i Niyabo​—II

13:16, 17. Kadi bed ni bibedo tek me timo jami me nino ducu calo ‘wil ki cat,’ pe omyero waye ni lee mager-ri odorwa. Ka waye ‘poyo nyo lanyut pa lee-ni i cingwa nyo i tur nyimwa’ ci bedo calo waye ni lee-ni odor kwowa ki tamwa.



^ ***mwbr19 Decemba pot 5 Kwowa ki Ticwa Macalo Lukricitayo—Yub me Cokke Decemba 2019***

w09-E 2/15 4 para. 5

Wi Lok Madongo ma Kikwanyo ki i Niyabo​—II

16:13-16. ‘Cen maraco-ni’ cung pi tam maraco pa jogi ma nyweno wi luloc me lobo wek pe gunge kare ma lamalaika me abirone bionyo akema pa Lubanga ma i atabo, ento me ka meno binyweno wigi wek gujem i kom Jehovah.​—Mat. 24:42, 44.

(Niyabo 16:21) Pee mapek twatwal ocorre ki i polo opoto i kom dano, kun pek pa nyig pee acel acel onongo cok romo ratili miya acel; nio wang ma dano guyeto Lubanga pi gemo man me pee-ni, pien gemo meno onongo obedo rac ma okato kare.



^ ***w15 7/1 pot 18 “Kare me Kokowu Dong Onyiko Cok”!***


9, 10. (a) Kwena ango ma jo pa Lubanga gibititone i kare me twon can madit atika-ni? (b) Gin ango ma lumonewa gibitimone?

9 Meno pe bibedo kare me tito “kwena maber me ker pa Lubanga.” Kare me tito kwena nongo dong okato woko. Kare me “agikki piny” nongo dong oo! (Mat. 24:14) Labongo akalakala, jo pa Lubanga gibitito pi ngolo kop mo ma bitimme malyet mac apoka. Oromo bedo ni kwena man kwako tito ni lobo pa Catan dong cok o i agikkine! Baibul poro kwena man ki pee, pien wacciwa ni: “Pee mapek twatwal ocorre ki i polo i kom dano, kun pek pa nyig pee acel acel onongo cok romo ratili miya acel; nio wang ma dano guyeto lubanga pi gemo man me pee-ni, pien gemo meno onongo obedo rac ma okato kare.”​—Yabo 16:21.





^ ***th pot 13 Modulation***


PWONY ME 10

Bed ka Loko Dwani i Yo Mupore



Matayo 10:27

GIN ME ATIMA: Wek dano guniang lokki maber dok igud cwinygi kun iloko dwani, iloko mot, nyo oyotoyot.

KIT ME TIMONE:

	  Lok dwani. Med dwani me nyuto lok ma pire tek ki me cuko cwiny jo ma tye ka winyo lokki. Tim man bene ka itye ka kwano wang Ginacoya ma tye ki lok me ngolo kop. Dwok dwani piny me dongo miti pa dano me winyo lokki ma lubo-ni nyo me nyuto lworo. Ka ce rwatte, med dwani me nyuto yomcwiny nyo me nyuto dit pa gin moni nyo bor piny. Dwok dwani piny me nyuto cwercwiny nyo par.

Pe ibed ka medo dwani tere tere tutwal pien twero miyo jo mukene gitamo ni itye ka daa i wigi. Pe iywa tam pa dano i komi ki timme tutwal calo itye ka tuko goga.







	  Lok mot nyo oyotoyot. Lok oyotoyot me nyuto yomcwiny madit. Lok mot ka itye ka tito gin mo ma pire tek.

Pe ipo kom dano ki loko dwani atura. Pe ilok oyotoyot tutwal wek te lebi pe odwalle.













^ ***th pot 5 Lok Kit ma Iloko Kwede Jwi***


PWONY ME 2

Lok Kit ma Iloko Kwede Jwi



Luka 6:45a

GIN ME ATIMA: Lok kit ma iloko kwede jwi, i yo ma nyuto kit ma iwinyo kwede i kom gin ma itye ka lok iye-ni ki jo ma tye ka winyi.

KIT ME TIMONE:

	  Leg bot Lubanga dok iyubbe maber adada. Leg bot Lubanga wek okonyi pe me keto tammi i komi kekeni, ento i kom kwenani. Mak lok ma pigi tego ma imito titone i wii. Pe ikwan lok akwana ento lok lok ma a ki i cwinyi.

Ka ibikwano lok ma i Baibul nyo bukkewa, nge lok ma iye maber wek ikwan mapwot. Ka itye ka kwano lok pa jo mukene, kwan i yo ma nyuto kit ma giwinyo kwede ento pe dok i yo me goga tutwal.







	  Lok gin ma a ki i cwinyi. Tam i kom tyen lok mumiyo lokki pire tek bot jo ma tye ka winyi. Ket tammi i komgi. Ci kit ma icung kwede, kit ma itiyo kwede ki cingi, ki kit ma wangi nen kwede binyuto cwiny me lirem ma itye kwede.

Lok i yo ma iloko kwede jwi ento pe ilok atata. Lok i yo me woro kun itiyo ki leb ma rwatte dok matir.







	  Nen jo ma itye ka lok kwedgi. Nen wang dano ka itye ka lok kwedgi ka pe obicwero cwinygi. Ka itye ka miyo pwony i wi abam, nen ngat acel ci ikob i kom ngat mukene, ma ka neno dano ducu lawang acel.









^ ***th pot 14 Lok ki Mit Kom***


PWONY ME 11

Lok ki Mit Kom



Jo Roma 12:11

GIN ME ATIMA: Cuk cwiny jo ma gitye ka winyo lokki kun iloko ki mit kom.

KIT ME TIMONE:

	  Ket cwinyi iye. Ka itye ka yubbe me miyo pwony-nyi, tam matut i kom kit ma lokki pire tek kwede. Nge pwony ma iyubo-ni maber adada wek ilok gin ma a ki i cwinyi.



	  Tam pi jo ma biwinyo lokki. Lwod lok i kom adwogi maber ma jo mukene gibinongone ka guwinyo lok ma ibikwano nyo ibipwonyo-ni. Tam i kom kit ma itwero miyo kwede pwony-nyi i yo ma bidongo pwoc pa jo ma tye ka winyone.



	  Wek pwony-nyi obed ma okur mamit. Lok ki mit kom. Ti ki cingi kun iloko wangi me nyuto kit ma iwinyo kwede ki i cwinyi.

Gwokke wek pe iywa tam pa dano i komi kun ibedo ka tic ki cingi i yo acel keken. Ti ki cingi i yo ma rwatte ki gin ma itye ka wacone. Lok ki mit kom tutwalle ka itye ka pwonyo lok ma pire tek ki cuko cwiny jo ma tye ka winyi wek guket pwony meno i tic. Pe iol jo ma tye ka winyi kun iloko ki mit kom mukato kare woko cakke ki i acakki me pwony-nyi nio wa i agikkine.













^ ***sjj wer 21 Wuket pi Kerri Mukwongo***


WER 21

Wuket pi Kerri Mukwongo


(Matayo 6:33)


	1. Gin madit ki bot Jehovah,

Ma kelo bote yomcwiny,

En Kerre ma Kricto loyo,

Ma bicobo pekki duc.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.





	2. Pingo wuparo pi anyim,

Pi kec ki dong pi orwo?

Pien Lubanga bimiyowa

Ka watiyo pi Kerre.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.





	3. Dong tit pi kwena me Kerri;

Kony jo duc ma gupore

Me wek gin gugen Jehovah

Ki dok Loc mere me Ker.

(CHORUS)

Wuket pi Kerri mukwongo

Ki kit matir pa Lub’nga.

Wupake i kin rok ducu,

Wuti pire kare duc.









(Nen bene Jab. 27:14; Mat. 6:34; 10:11, 13; 1 Pet. 1:21.)





^ ***lfb pot 132 Malaika pa Jehovah Ogwoko Kejekia***


PWONY ME 55

Malaika pa Jehovah Ogwoko Kejekia



Ker me Aciria oturo ker me kaka apar me Icrael woko. I nge meno, Cenakerib, kabaka me Aciria, onongo mito turo ker me kaka aryo me Juda. En ocako mayo boma ducu me Juda ki acel acel. Ento boma ma en onongo mito mayo loyo aye Jerucalem. Gin ma Cenakerib pe ongeyo aye ni Jehovah tye ka gwoko Jerucalem.

Kejekia, kabaka me Juda, oculo Cenakerib cente madwong adada wek pe otur Jerucalem. Kadi bed Cenakerib ogamo cente-ni, en pud dok ocwalo monnye me lweny i kom Jerucalem. Dano ma i Jerucalem gubedo ki lworo matek pien guwinyo ni jo Aciria dong gubino cok. Ento Kejekia owaco botgi ni: ‘Pe wulwor. Jo Aciria gire gitek, ento Jehovah bimiyo wabedo tek loyogi.’

Cenakerib ocwalo lakwenane, Larabcake, i Jerucalem me yeto lwak ma kunnu. Larabcake ocung cok ki dog cel me boma ci oredo ni: ‘Jehovah pe twero konyowu matwal. Pe wuwek Kejekia obwolwu. Pe tye lubanga mo ma twero larowu ki i cingwa.’

Kejekia olego Jehovah ni otitte gin ma myero etim. Jehovah ogamo ni: ‘Pe ibed ki lworo pi lok ma Larabcake owaco. Cenakerib pe bimayo Jerucalem.’ I nge meno, Cenakerib dok ocwalo waraga mogo bot Kejekia. Lok ma i waraga man owaco ni: ‘Mine i cinga. Jehovah pe twero lari.’ Kejekia olego ni: ‘Ai, Jehovah, larwa ki i cinge, wek jo ducu gunge ni in keni aye Lubanga me ada.’ Jehovah owaco bote ni: ‘Kabaka me Aciria pe bidonyo i Jerucalem. Abigwoko boma-na.’

Cenakerib obedo ki gen ni Jerucalem bibedo mere. Ento i dyewor acel, Jehovah ocwalo malaika ka ma lumony gugony iye i nge cel me Jerucalem. Malaika-ni oneko mony 185,000! Oteka lweny pa Kabaka Cenakerib ducu guto woko. Ki lewic en odok cen wa i gange. Jehovah ogwoko Kejekia ki Jerucalem, kit ma en onongo ocikke kwede. Ket kong ni in onongo ibedo i Jerucalem, tika onongo ibigeno Jehovah?



‘Lamalaika pa Jehovah cung kun gwoko jo ma gilworo Jehovah, dok larogi bene woko ki i can.’​—Jabuli 34:7



Lapeny: Jehovah ogwoko Jerucalem nining? Itamo ni Jehovah twero gwoki bene?

2 Luker 17:1-6; 18:13-37; 19:1-37; 2 Tekwaro 32:1-23







^ ***sjj wer 2 Jehovah En Nyingi***


WER 2

Jehovah En Nyingi


(Jabuli 83:18)


	1. Lubanga me ada—

En Lacwe jami ducu

Bot yalwak ki yalwak duc—

Jehovah en nyingi.

Watye ki awaka

Me bedo kacokkeni.

I kaka ki rok ducu,

Watito deyoni.

(CHORUS)

Jehovah, Jehovah,

Rwot mo calo in pe.

Mukene pe tye i polo

Nyo piny i lobo kany.

In keni aye Won Twer Duc,

Jo duc myero gunge.

Jehovah, Jehovah,

Lubanga mo mapat pe tye.





	2. Imiyo wadoko

Jo ma in imitogi,

Wek wan watim mitini—

Jehovah en nyingi.

Watye Lucadenni

Man nying ma imiyowa.

Iketowa me bedo—

Jo ma cung pi nyingi.

(CHORUS)

Jehovah, Jehovah,

Rwot mo calo in pe.

Mukene pe tye i polo

Nyo piny i lobo kany.

In keni aye Won Twer Duc,

Jo duc myero gunge.

Jehovah, Jehovah,

Lubanga mo mapat pe tye.









(Nen bene 2 Tekwaro 6:14; Jab. 72:19; Ic. 42:8.)














^ ***sjj wer 149 Wer me Loyo Lweny***


WER 149

Wer me Loyo Lweny


(Nia 15:1)


	1. Wer bot Jehovah. Omyero kipak nyinge madit.

Lumone me Ejipt En omwonyogi i nam.

Pak Jah Won Twer Duc;

Pe tye kit ngat mo macalo en.

Jehovah en nyinge;

En otyeko loyo lweny.

(CHORUS)

Jehovah Rwot, Ngat ma Malo Twal,

Ngat ma pe lokke cakke con ki con,

In cok ibijwero lumoneni

Imiyo nyingi bedo leng.





	2. Nen man dong lobe Gidag Laloc Madit, Jehovah.

Gitek loyo Parao,

Ento gibilane.

To tye kurogi;

Gin pe biloyo Armagedon.

Cok jo duc biniang ni

Jehovah nying Lubanga.

(CHORUS)

Jehovah Rwot, Ngat ma Malo Twal,

Ngat ma pe lokke cakke con ki con,

In cok ibijwero lumoneni

Imiyo nyingi bedo leng.









(Nen bene Jab. 2:2, 9; 92:8; Mal. 3:6; Yabo 16:16.)





^ ***mwbr19 Decemba pot 5-6 Kwowa ki Ticwa Macalo Lukricitayo—Yub me Cokke Decemba 2019***

w08-E 4/1 8 para. 3-4

Armagedon​—Lweny pa Lubanga me Juko Lweny Ducu

Ka pud jo maraco aye gitye ka loc, jo ma kitgi atir pe gibibedo ki kuc kacel ki piny ma opye mot. (Carolok 29:2; Latitlok 8:9) Ki lok ada, ka ma lutim maraco tye iye camucana ki tim maraco wang ma obedo tye. Pi meno, wek kuc ki piny ma opye mot obed tye pi naka, myero kijwer lutim maraco woko ducu. Solomon ocoyo ni: “Ngat marac bedo gin kok pi ngat ma cwinye leng.”​—Carolok 21:18.

Kit macalo Lubanga aye langolkop-pi, watwero bedo ki gen ni ngolokop i kom lutim maraco bibedo atir. Abraim openyo ni: “Langolkop me lobo ducu pe bitimo gin ma nen atir bo?” Lagam ma Abraim onongo aye ni Jehovah timo gin matir kare ducu! (Acakki 18:25) Medo i kom meno, Baibul wacciwa ni cwiny Jehovah pe bedo yom me jwero lutim maraco; en jwerogi ka nongo gin mukene me atimme dong pe.​—Ejekiel 18:32; 2 Petero 3:9.



^ ***mwbr19 Decemba pot 6 Kwowa ki Ticwa Macalo Lukricitayo—Yub me Cokke Decemba 2019***

it-1-E 1146 para. 1

Aguragura

I ginanyuta mo acel, lakwena Jon oneno ka Yecu tye ka ngwec ki deyo madit i wi aguragura matar, dok lulweny mogo ma bene gubedo i wi aguragura matar onongo gitye ka lubo kore. Ginanyuta man onongo cung pi lweny matir ki ngolokop ma Kricito biotone i kom lumone pa Lubangane ki Wonne, Jehovah. (Niyabo 19:11, 14) Ma peya meno otimme, Jon kong oneno kit ma kimiyo kwede loc bot Kricito ki dong can ma obino i ngeye, dok me nyuto man bot Jon, kitiyo ki lungwec ki aguragura mapatpat.​—Yabo 6:2-8.

(Niyabo 19:19, 20) Lacen aneno lee ca ki luker me lobo guywayo monygi me lweny i kom ngat ma obedo i wi aguragura kacel ki monnye. 20 Ento gimako lee ca woko, kacel ki lanebi ma lagoba, ma yam obedo ka tiyo tic mogo me aura i nyime, ma obwolo dano ma onongo dong giketo poyo pa lee ca i komgi, ki ma yam onongo giworo calle-ni. Gin aryo-nu ducu, lee ki lanebi ma lagoba, gibologi woko makwo i nam me mac, ma tye ka lyel ki gweng calfa ma mac oliyo.



^ ***mwbr19 Decemba pot 6 Kwowa ki Ticwa Macalo Lukricitayo—Yub me Cokke Decemba 2019***

re-E 286 para. 24

Kabaka Oloyo Lweny i Armagedon

Kibijwero lee ma tye ki wiye abiro ki tunge apar ma oa ki i nam dok cung pi luloc ducu me lobo pa Catan-ni woko. Dok kibijwero bene lanebi ma lagoba-ni, ma en aye oteka me abiro ma loyo lobo ducu. (Niyabo 13:1, 11-13; 16:13) Kibibologi “i nam me mac” ma nongo pud ‘gikwo’ nyo ni, ma pud gitye ka jemo i kom jo pa Lubanga. Tika man obedo kom mac kikome? Pe, kit macalo lee kacel ki lanebi ma lagoba-ni bene pe gubedo kom lee kikome. Ma ka meno, cung pi kit ma kibijwerogi kwede, ma nongo gen mo keken dong pe pigi. Kenyo aye ka ma lacen, kibibolo i iye to ki Lyel kacel ki Catan bene. (Niyabo 20:10, 14) Mac meno pe obedo mac kikome ka ma kiwango iye lutim maraco pi naka, pien kadi wa tim me wango dano ki mac obedo gin malik adada i wang Jehovah.​—Jeremia 19:5; 32:35; 1 Jon 4:8, 16.

(Niyabo 19:21) Jo mudongnge ducu ginekogi woko ki pala lucwan pa ngat ma obedo i wi aguragura matar-ri, ki pala lucwan ma okatti ki i doge; winyo ducu guyeng woko ki ringo kom dano ma gucamo.



^ ***mwbr19 Decemba pot 6 Kwowa ki Ticwa Macalo Lukricitayo—Yub me Cokke Decemba 2019***

re-E 286 para. 25

Kabaka Oloyo Lweny i Armagedon

Jo mukene ma pe gubedo i kin luloc me lobo ento gubedo i kin lutim maraco me lobo-ni bene ‘kibinekogi woko ki pala lucwan pa ngat ma obedo i wi aguragura matar-ri.’ Yecu bingolokop i wigi ni gupore me to. Ento kit ma pe kiwaco kany ni kibibologi i nam me mac-ci tika myero wabed ki gen ni dok kibicerogi? Pe tye ka mo keken i Baibul ma waco ni jo ma Langolkop pa Jehovah onekogi pud dok gibicer. Kit ma Yecu owaco kwede, jo ducu ma pe gitye i kin “romi” ‘gibidonyo i mac ma pe to ma kiyubo pi Catan ki lumalaikane,’ man en aye ‘to ma nongo gen mo keken pe pigi.’ (Matayo 25:33, 41, 46) Man bidolo ter “nino me ngolo kop ki tyeko dano ma pe gilworo Lubanga.”​—2 Petero 3:7; Nakum 1:2, 7-9; Malaki 4:1.



^ ***mwbr19 Decemba pot 6-7 Kwowa ki Ticwa Macalo Lukricitayo—Yub me Cokke Decemba 2019***

re-E 247-248 para. 5-6

Kitito ka Maleng Mung mo me Aura

‘Lee-ni onongo yam tye.’ Ada, con onongo kilwongo ni League of Nations nicakke i Januari 10, 1920, dok obedo ki cwak pa lobe 63. Ento lacen, Japan, Germany, ki Italy gua woko, dok kikwanyo Soviet Union macon-ni woko ki i dul man. I Sektemba 1939 laloc aconya me Nazi, Germany ooto Lweny me II me Wi Lobo. Dong man oweko League of Nations opoto woko i bur, labongo tic mo keken, pien pe ocobo yubbe me gwoko kuc i lobo. Me o 1942 League of Nations onongo dong pe. Jehovah ogonyo te ginanyuta man bot jone i yo matut i kare meno kikome! I gure mo madit me New World Theocratic Assembly, Omego N. H. Knorr otito ka maleng lok madok i kom ginanyuta man ni “lee-ni . . . dong pe.” Ento en dok openyo ni, “Tika League of Nations bigak i bur?” En otiyo ki Niyabo 17:8, me gamone ni: “Gurup pa lobe magi dok gibia malo.” Dok meno aye gin mutimme​—man onyuto ka maleng ada pa Lok ma Jehovah oweko lunebi gutito!

A ki Bur ma Tere Pe Gik-ki

Lee makwar-ri ada oa woko ki i bur. Ki wor madwong i San Francisco, U.S.A., i Juni 26, 1945, lobe 50 gubolo kwir me cwako dul pa United Nations. Dul man onongo tye ki tic “me gwoko kuc ki ber bedo i wi lobo ducu.” The World Book Encyclopedia waco ni: “UN cal ki League of Nations ma onongo kicako i nge Lweny me I me Wi Lobo . . . Pol pa lobe ma gucako UN aye bene gucako League of Nations. Calo League of Nations, UN bene kicako me gwoko kuc i kin lobe. Kit ma UN tiyo kwede me cobo yubbe bene cal ki pa League of Nations.” Ki lok ada UN, aye lee makwar-ri ma kidwoko cen. Tye ki lumembane maromo 190, dok man dwong loyo pa League of Nations ma onongo tye 63; dok bene tiyo tic mapol ma loyo pa League of Nations.

(Niyabo 17:16, 17) Dong tung lee apar ma ineno ca, gin kacel ki lee gibikwero dako-nu ma lakwele-ni woko; gibitenye ata kun giweke dong munero, gibicamo ringo kome ci giwango woko ki mac. 17 Pien Lubanga aye ma oketo mit man i cwinygi, wek gucob tamme kun gibedo ki cwiny acel, ka wek dong gumi twerogi bot lee ca, nio wang ma lok ma Lubanga owaco ocobbe kakare.



^ ***w12 6/1/12 pot 20 Jehovah Tito “Gin Ma Myero Otimme Oyotoyot I Kare Me Anyim”***

17. Gin ango ma dong cok timme i kom dini goba, dok pingo?

17 Ento dini goba pe birwenyo tekone motmot ci rweny woko pire keken. Dako ma lakwele-ni bimedde ki bedo matek, kun loko tam pa luker ducu dwoko i kome nio ka Lubanga oketo miti i cwiny luker magi me jwere woko. (Kwan Niyabo 17:16, 17.) Cokcok-ki Jehovah bimiyo gamente ducu ma gitye i te loc pa Catan, ma dul pa United Nations aye cung pigi-ni, me lweny i kom dini goba ducu. Gibijwero en woko kun bene kigamo lonyogi ducu ma en tye kwede. Mwaki ma romo pyera aryo nyo pyera dek angec, kodi gin macalo man onongo nen calo pe twere. Ento, i kare-ni nen calo dong dako-ni tye ka tagge ki i nge lee makwar-ri. Kadi bed kit meno, en pe birwenyo tekone lawangacel. Dako-ni kibijwero woko atura dok giwange woko ki mac.​—Yabo. 18:7, 8, 15-19.



^ ***th pot 8 Kwan Lok ma Kicoyo-ni Kikome***


PWONY ME 5

Kwan Lok ma Kicoyo-ni Kikome



1 Temceo 4:13

GIN ME ATIMA: Kwan gin ma kicoyo-ni kikome.

KIT ME TIMONE:

	  Yubbe maber. Tam i kom gin mumiyo kicoyo lok meno. Yelle me kwano dul lok, ento pe ikwan mere nyig lok ki nyig lok. Pe irwak nyig lok ma peke, pe ikal nyig lok mo, dok pe iler kaka nyig lok moni ki nyig lok mukene. Nen lanyut ducu ma doro kwanwa calo ka ma lapeny tye iye, ka kwene ma myero imak iye brek, ki lanyut mukene.

Peny laremi mo me winyo kit ma ikwano kwede, wek otitti nyig lok mogo ma pe ikwano maber.







	  Lwong nyig lok moni maber. Ka pe ingeyo kit ma kilwongo kwede nyig lok moni, lub ki i bukkewa kun iwoto ki winyo dwan ma kimako, nyo peny ngat mo ma kwano maber.



	  Lok lok ma winye maber. Kwan lok maber, il wii malo dok iyab dogi malac. Tute matek me lwongo nyig lok ducu maber kore ki kore.

Pe ikwan ki diro mukato kare woko ma miyo winye calo itye ka dumo leb aduma.













^ ***th pot 11 Ti ki Lapor***


PWONY ME 8

Ti ki Lapor



Matayo 13:34, 35

GIN ME ATIMA: Wek pwony-nyi obed mit kun itiyo ki lapor mogo ma niang iye yot, ma gudo cwiny jo ma tye ka winyo lokki, dok pwonyo lok ma pire tek.

KIT ME TIMONE:

	  Yer lapor ma niang iye yot. Calo Yecu, ti ki jami ma dano gungi kwede me pwonyo lok ada ma pigi tek. Pe idur lok mapol ma twero miyo lapor-ri doko tek tutwal me niang iye. Nen ni lapor-ri kubbe ki pwony ma itye ka miyone wek pe dok onywen wi dano ki lok mogo ma pe rwatte.

Bed ma wangi bit. Nen kabedo murumowa, kwan bukkewa, dok iwiny lupwonye mucwiny. Ka iwoto ki timo man, co piny lapor ma itwero tic kwedgi wek iti kwede i nino mukene.







	  Tam i kom gin ma twero konyo jo ma gitye ka winyo lokki. Yer lapor ma dano ducu tye ki miti iye dok rwatte ki gin ma gitimo. Gwokke mada kun pe itiyo ki lapor ma romo leyo wigi nyo wango igi.



	  Pwony lok ma pigi tego. Mi lapor tutwalle i kom lok ma pigi tego, ento pe i kom lok ma pire pe tek. Yelle matek wek jo ma tye ka winyo lokki gupo i kom pwony ma tye i lapor-ri, ento pe lapor meno keken.









^ ***jl pwony 8 Pingo Warukke Maleng pi Cokkewa?***


Pwony me 8

Pingo Warukke Maleng pi Cokkewa?



Mono dong ineno i cal ma tye i brocuwa man kit ma Lucaden pa Jehovah girukke kwede maleng ka gicito i cokkegi? Pingo mono waparo tutwal pi rukwa ki kit ma wanen kwede?

Me nyuto woro pi Lubangawa. Tye ada gire ni Lubanga pe keto cwinye tutwal i kit ma wanen kwede ki woko. (1 Camuel 16:7) Ento ka wacokke kacel me woro en, mitiwa nongo tye me nyuto woro bote ki bot luworo luwotwa. Ka kilwongowa me wot i nyim kabaka nyo preciden, wabitute matek me neno ni rukwa ki kit ma wanen kwede nyuto woro bote ma lubbe ki rwomme. I yo acel-lu, kit ma wanen kwede i cokkewa nyuto woro bot Jehovah “kabaka ma loyo rok ducu,” ki kabedo me worowa.​—Jeremia 10:7.

Me nyuto cik ma walubo i kwowa. Baibul cuko cwiny Lukricitayo ni myero “gurukke maber ki mwolo, [kun] gigwokke” macalo jo ma “gilwonnge kengi ni gin jo ma woro Lubanga.” (1 Temceo 2:9, 10) Rukke “ki mwolo” te lokke ni pe waruko bongo ma ywayo tam pa dano i komwa, nyuto dul komwa ma pe myero onen ka maleng dok tugo miti marac i cwiny jo mukene. Dok bene, ‘gwokke’ konyowa me yero bongi ma pe me luriyo nyo maraco. Cik magi gire weko wabedo agonya me yero kit me ruk mapol mapat pat. Kadi bed pe waloko gin mo, rukwa ki kit ma wanen kwede maber twero miyo “pwony pa Lubanga Lalarwa onen ma mwonya” dok miyo “deyo bot Lubanga.” (Tito 2:10; 1 Petero 2:12) Ka warukke maleng pi cokkewa, wagudo kit ma jo mukene neno kwede woro pa Jehovah.

Kadi bed pe itye ki bongi mabeco, pud wajoli me bino pi cokkewa i Ot me Ker. Watwero rukke maber, dok maleng kadi bed pe watye ki bongi ma welgi tek nyo me cital ma pud okatti nyen.

	  Kit ma warukke kwede pire tek lakwene i woro Lubanga?



	  Lok ada mene me Baibul ma tiro rukwa ki kit ma wanen kwede?









^ ***th pot 16 Nyut Kit me Keto Pwony i Tic***


PWONY ME 13

Nyut Kit me Keto Pwony i Tic



Carolok 3:21

GIN ME ATIMA: Kony jo ma tye ka winyo lokki me niang kit ma pwony-nyi gudo kwede kwogi, dok inyut botgi kit me keto pwony meno i tic.

KIT ME TIMONE:

	  Tam pi jo ma biwinyo lokki. Lwod lok i kom gin mumiyo jo ma biwinyo pwony-nyi myero guwiny lok ma ibinywakone, ki ngo ma bikonyogi.



	  I kare me pwonyi ducu nyut ngo ma dano myero gutim. Cakke ki i acakki me pwony-nyi, ngat acel acel ma tye ka winyi myero oniang ni, ‘Lok man bikonya.’ Ka iwoto ki nyamo wi lok acel acel, nyut kit me ketone i tic. Gud kom lok kikome, ento pe ibo aboya.

Lok i yo me mar ki kica kun inyuto kit me keto cik ma igi lac me Baibul i tic. Ma ka lok i yo ma weko cwiny dano pidogi, jing mar ki niyegi, kun inyuto gen ni cwinygi biterogi me timo gin matir.











I TIC ME PWONY


Ka itye ka yubbe me cito ka tito kwena, tam i kom ngo ma kiwaco i lok angeya ki lok ma gudo cwiny dano me wang ticwu. Lok i kom gin ma tye me kony botgi. Peny lapeny ki diro me golo tam pa dano wek gutit gin ma tye i cwinygi nyo par ma gitye kwede. Winy lagamgi, ci ka mitte, lok ngo ma ibiwacone wek obed ma rwatte ki gin ma en owaco.







^ ***sjj wer 150 Yeny Lubanga pi Larreni***


WER 150

Yeny Lubanga pi Larreni


(Jepania 2:3)


	1. Lobe gunote duc,

Gidag Wod pa Jehovah.

Kare me loc ma Lubanga

Oye pi dano otum.

Karegi okato;

Ker pa Lubanga dong tye.

Kricto cok binginyo lukworre.

Galle dong bibedo pe.

(CHORUS)

Yeny Lubanga pi larreni,

Ada bed kun igeno en.

Yeny kit atirre,

Nyut ni in lagen,

Cung matek pi loc ma mere.

Nen kit ma Lubanga larri

Ki teko mere.





	2. Jo me lobo yero

Jolo kwena maber-ri.

Wamiyo gin duc giyero

Me winyo nyo kwerone.

Atema kadi tek,

Omyero wan pe walwor.

Jehovah gwoko jo ma lugen;

En biwinyo kokowa.

(CHORUS)

Yeny Lubanga pi larreni,

Ada bed kun igeno en.

Yeny kit atirre,

Nyut ni in lagen,

Cung matek pi loc ma mere.

Nen kit ma Lubanga larri

Ki teko mere.









(Nen bene 1 Cam. 2:9; Jab. 2:2, 3, 9; Car. 2:8; Mat. 6:33.)





^ ***lfb pot 134 Yocia Onongo Maro Cik pa Lubanga***


PWONY ME 56

Yocia Onongo Maro Cik pa Lubanga



Yocia odoko kabaka me Juda i kare ma tye ki mwaka aboro keken. I kare meno, dano onongo gitimo tim jokjok dok giworo cal apaya. I kare ma Yocia tye ki mwaka 16, en otemo pwonyo kit me woro Jehovah i yo ma atir. I kare ma en tye ki mwaka 20, en ocako jwero cal jogi dok omuko keno tyer ma i lobo Icrael ducu. Dok i kare ma Yocia tye mwaka 26, en oketo yub me roco ot pa Jehovah.

Ilkia, lalamdog madit, otugi nongo buk me Cik i ot pa Jehovah​—ma nen calo obedo buk adola ma Moses kikome aye ocoyo. Capan, karan pa kabaka okelo buk man bot Yocia ci ocako kwano lok me Cik ki dwan malongo. I kare ma Yocia owinyo, en oniang ni lwak gubedo ka turo cik pa Jehovah pi mwaki mapol. Kabaka Yocia owaco bot Ilkia ni: ‘Jehovah tye ki akemo i komwa. Cit icipeny doge. Jehovah bititiwa gin ma myero watim.’ Jehovah ogamogi kun wok ki bot Kulda, ma lanebi ma dako, kun waco ni: ‘Jo Juda gutyeko weka woko. Gibinongo pwod, ento pe i kare me loc pa kabaka Yocia, pien en omwolle i nyima.’

I kare ma Kabaka Yocia owinyo kwena man, en ocito i ot pa Jehovah ci olwongo jo Juda ducu kacel. En okwano Cik pa Jehovah ki dwan malongo bot lwak ducu. Yocia ki jo Juda gucikke me winyo dog Jehovah ki cwinygi ducu.

Rok me Juda onongo dong gurii pi mwaki mapol ma pe gikwero nino me Kato. Ento i kare ma Yocia okwano ki i buk me Cik ni omyero kikwer nino me Kato mwaka ki mwaka, en owaco bot lwak ni: ‘Wabikwero nino me Kato bot Jehovah.’ Ci Yocia oyubbe me tyero gitum mapol dok oketo luwer i ot pa Lubanga. Lujudaya gukwero nino me Kato. Cutcut i ngeye, gukwero nino madito me Mugati ma Tobi Pe Iye pi nino abiro. Pe tye nino mo madit me Kato ma gikwero kit man i Icrael nicakke wa i kare pa lanebi Camuel. Yocia onongo maro kwano Cik pa Lubanga. In tika imaro pwonyo lok i kom Jehovah?



“Lokki [tye] calo tara ma menyo ka tyena, dok tye calo ceng ma menyo yo ma awoto iye.”​—Jabuli 119:105



Lapeny: Ngo ma Kabaka Yocia otimo i kare ma en owinyo ka kikwano Cik pa Lubanga? Jehovah owinyo nining i kom Yocia?

2 Luker 21:26; 22:1–23:30; 2 Tekwaro 34:1–35:25







^ ***sjj wer 94 Pwoc pi Lok pa Lubanga***


WER 94

Pwoc pi Lok pa Lubanga


(Jo Pilipi 2:16)


	1. Jehovah, Ai Wonwa wamito nyuto

Pwoc ma i cwinywa pi bedo ki Lokki!

Kicoyo ki tekoni;

adane gonyowa.

Derone pwonyowa; waneno ada.



	2. Lokki tye ki teko me donyo matut.

Poko bene wa kin cwinywa ki tamwa.

Cikki niange dok beco,

ingolo kop atir.

Pwony meri tirowa i ticwa ducu.



	3. Lokki Ai Jehovah, gudo cwiny dano.

Lunebini bene gukwo calo wan.

Konywa me dongo niye

pi winyo pwony meri.

Wapwoyi Jehovah, Lokki pire tek!







(Nen bene Jab. 19:9; 119:16, 162; 2 Tem. 3:16; Yak. 5:17; 2 Pet. 1:21.)














^ ***sjj wer 146 ‘Keto Jami Ducu Doko Nyen’***


WER 146

‘Keto Jami Ducu Doko Nyen’


(Niyabo 21:1-5)


	1. ‘Lanyut ma tye-ni’ moko cakke pa loc.

Wod pa Jehovah dong tye i kom ker.

Kilonyo polo, kiryemo Catan,

Miti pa Rwot cok cobbe i lobo.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.





	2. Wek jo duc gunen Jerucalem Manyen,

Nyako ger maleng pa Latin Romo.

Kiruke ki gweng ma mil amila,

Jehovah keken aye deyone.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.





	3. Boma man maleng jo ducu bimaro.

Doge bedo twolo dyeceng ki wor.

Rok ducu gibiwot i deyone;

Dong lutic pa Rwot wunyut deyone.

(CHORUS)

Cwinywa yom! Rwot tye ki dano,

En dong bedo kacel kwedgi.

Koko nyo arem mo bibedo pe,

Kumo ki to bene bibedo pe.

‘Abiketo jami duc doko nyen.’

Rwot wacci man lok ada.









(Nen bene Mat. 16:3; Yabo 12:7-9; 21:23-25.)





^ ***mwbr19 Decemba pot 7 Kwowa ki Ticwa Macalo Lukricitayo—Yub me Cokke Decemba 2019***

re-E 301 para. 2

Polo Manyen ki Lobo Manyen

Mwaki miya mapol ma peya Jon oneno ginanyuta magi, Jehovah owaco bot Icaya ni: “Pien nen, aketo polo manyen ki lobo manyen; pe dong gibipo pi jami macon, pe bene dano mo bitamo pigi.” (Icaya 65:17; 66:22) Lok pa lanebi man ocobbe me acel i kare ma Lujudaya ma lugen gudok cen i Jerucalem i 537 K.M.P. i nge bedo i Babilon pi mwaki 70 macalo opii. Ma gudok cen, gucako kwo maleng, ma en aye “lobo manyen,” i te gamente manyen, nyo “polo manyen.” Ento lakwena Petero onyuto ni lok pa lanebi man bicobbe i yo matut i anyim, en owaco ni: “Ento macalo en yam ociko, watye ka kuro polo manyen ki lobo manyen, ka ma kit ma atir bedo iye.” (2 Petero 3:13) Jon onyuto ni cikke man bicobbe i kare me dwogo pa Rwot. “Polo mukwongo ki lobo mukwongo,” ma en aye dul me lobo pa Catan-ni kacel ki gamente pa dano ma Catan ki jogine aye gidoro-ni birweny woko. “Nam” ma cung pi lutim maraco kacel ki lujemo bene bibedo pe. Kibileyo kakare ki “polo manyen ki lobo manyen”​—dano ma kitgi atir i te gamente manyen, ma en aye Ker pa Lubanga.​—Por ki Niyabo 20:11.

(Niyabo 21:3, 4) Ci awinyo dwan mo malongo ma oa ki i komker kun wacci, “Nen, kabedo pa Lubanga dong tye bot dano. En bibedo kacel kwedgi, ci gin gibibedo jone. Lubanga kikome aye bibedo kwedgi, kun bene bedo Lubangagi. 4 En bijwayo pig wanggi woko ducu. To bene dong bibedo pe, kadi kumo nyo koko, nyo arem, pien gin macon dong ducu gurwenyo woko matwal.”



^ ***w13 12/1 pot 30 “Nen, Aketo Jami Ducu Doko Nyen”***


NYIKKE COK BOT LUBANGA

“Nen, Aketo Jami Ducu Doko Nyen”



Tika imito ni in kacel ki lupaconi wubed ma komwu yot dok wukwo pi naka? Tika imito bedo i lobo ka ma arem, deno can, ki dong to gibidoko gin macon? Lobo meno pe obedo lek mo ata. Ma ka meno, cokcok-ki lobo manyen ka ma kit ma atir bedo iye bibino pien obedo yub pa Lubanga Jehovah. Nen kong kit ma yubbe bicobbe kwede kit ma kitito i Niyabo 21:3-5.​—Kwan.

“En [Lubanga] bijwayo pig wanggi woko ducu.” (Niyabo 21:4) Pig wang mene ma en bijwayone woko? Man pe obedo pig wang me yomcwiny nyo ma bino ka gin mo odonyo i wangwa. Cikke pa Lubanga-ni loko i kom pig wang ma bino pi deno can ki arem cwiny. Lubanga pe bijwayo pig wang mamwa; ento bikwanyo jami ducu ma keliwa pig wang​—deno can ki arem cwiny.

“To bene dong bibedo pe.” (Niyabo 21:4) Pe tye gin mo ma okelo pig wang makato lamonewa to. Jehovah bigonyo dano ma gin lugen ki i to. Nining? En bijwayo gin ma kelo to: bal ma walako ki bot Adam. (Jo Roma 5:12) Jehovah bitic ki ginkok pa Yecu me kwanyo roc ki i kom dano.* Ci dong lakwor me agikki, to, “gibityeko woko.” (1 Jo Korint 15:26) Dano ma lugen gibikwo kit ma Lubanga oyubo ni gukwo kwede​—pi naka, ki yotkom.

‘Arem bene dong bibedo pe.’ (Niyabo 21:4) Kodi arem mene ma bibedo pe? Arem cwiny ki arem kom ducu ma bal alaka okelo dok omiyo dano milion mapol bene pud gideno can malit atika bibedo pe.

Ma cokcok-ki, wabilimo kwo labongo pig wang, to, ki dong arem. Iromo penye kekeni ni, ‘Man mono bitimme kwene?’ ‘Cikke man pa Lubanga-ni mono pe loko i kom kwo ma bibedo i polo?’ Pe. Nen kong gin mumiyo pe bibedo i polo. Mukwongo, cikke man cakke ki lok ni “kabedo pa Lubanga dong tye bot dano,” dok dano gibedo i lobo. (Niyabo 21:3) Me aryo, cikke man loko i kom lobo ma “to bene dong bibedo pe” iye​—lobo ma to onongo yam tye iye ento to dong bibedo pe. Ma naka yam to pe i polo, ento dong obedo tye i lobo kany pi kare malac. Pi meno, cikke pa Lubanga me kelo kwo maber bicobbe i lobo kany.

Lubanga bijwayo pig wang ducu ma bino pi deno can ki arem cwiny



Jehovah mito ni wabed ki niye ni ebikelo lobo manyen ka ma kit ma atir bedo iye. Cutcut i nge tito pi mot ma bibino-ni, en omoko cikkene kun wacci: “Nen, aketo jami ducu doko nyen.” Ci dok omedo ni: “Lok magi lok ma genne dok me ada.” (Niyabo 21:5) Pingo pe imed ngecci i kom kit ma in ki jo me amarani wutwero bedo ki yomcwiny i kin jo ma gibineno kit ma cikke pa Lubanga bicobbe kwede?



wang Baibul me Akwana i Decemba

1 Petero 1–Niyabo 22





^ para. 5 Me pwonyo lok mukene i kom ginkok pa Kricito, nen dul me 5 i buk me Baibul Mono Ada Pwonyo Gin Ango? ma Lucaden pa Jehovah aye gucoyo.






^ ***mwbr19 Decemba pot 8 Kwowa ki Ticwa Macalo Lukricitayo—Yub me Cokke Decemba 2019***

w03-E 8/1 12 para. 14

Jehovah, Lubanga me Ada

Omyero water lok ma Jehovah wacciwa calo gin ma pire tek adada. En kare ducu cobo cikkene. Watye ki tyen lok matir me geno Lubanga. Watwero bedo ki gen ka Jehovah owaco ni ‘ebiculo kwor i kom jo ma pe gingeyo Lubanga, ki i kom jo ma pe gilubo lok me kwena maber i kom Rwotwa Yecu.’ (2 Jo Tecalonika 1:8) Watwero bene geno lok pa Jehovah ma owaco ni emaro jo ma kitgi atir, ebimiyo kwo ma pe tum bot jo ma gitye ki niye, ki dok ni ebijwayo arem, koko, ki dong to. Jehovah omoko cobbe pa cikke me agikki-ni i kare ma owaco ki lakwena Jon ni: “Co lok man, pien lok magi lok ma genne dok me ada.”​—Niyabo 21:4, 5; Carolok15:9; Jon 3:36.



^ ***mwbr19 Decemba pot 8 Kwowa ki Ticwa Macalo Lukricitayo—Yub me Cokke Decemba 2019***

it-2-E 249 para. 2

Kwo

Cik ma Lubanga omiyo ki Adam onongo nyuto ni, ka Adam owinyo dog Lubanga onongo pe bito. (Acak 2:17) Ka jo ma luwiny keken aye gitye i lobo, dok lamonewa me agikki ma en aye to dong kityeko woko, ci bal ma kelo to bene bibedo pe. Dano dong bibedo kwo pi naka. (1Kor 15:26) Kibityeko to i agikki me loc pa Yecu dok Niyabo nyuto ni man bitero mwaka 1,000. Buk me Niyabo waco bene ni jo ma gibiloc kacel ki Yecu macalo kabaka ki lulamdog ‘gubedo kwo, dok gubedo ka loc kacel ki Kricito pi mwaka alip acel.’ ‘Jo muto mukene-ni ducu pe gubedo kwo, nio wang ma mwaka alip acel dong okato.’ Man en aye jo ma onongo gitye kwo i agikki me mwaka alip acel ento ma peya kigonyo Catan ki i bur dok kikelo atematema me agikki. I agikki me mwaka alip acel nongo dong jo ducu ma i lobo gipe ki roc mo, dok nongo gitye calo Adam ki Kawa ma peya gubalo. Man en aye kwo kikome labongo roc. Jo ma gibikato ki i atematema me agikki ka kigonyo Catan pi kare mo manok gibinongo mit pa kwo meno pi naka.​—Yabo 20:4-10.

(Niyabo 20:14, 15) Gibolo To ki Lyel woko i nam mac. Nam me mac aye meno to me aryo. 15 Ngat mo ma yam pe ginongo nyinge gicoyo i buk me kwo, gibolo woko i nam me mac.



^ ***mwbr19 Decemba pot 8 Kwowa ki Ticwa Macalo Lukricitayo—Yub me Cokke Decemba 2019***

it-2-E 189-190

Nam me Mac

Lok man tye i buk me Niyabo keken dok tye macalo lapor. Baibul nyuto gin ma nam me mac-ci cung pire kun waco ni: ‘Nam me mac aye to me aryo.’​—Yabo 20:14; 21:8.

Tyeng mogo muromo ka nget wang ginacoya ma loko i kom nam me mac-ci bene nyuto ni meno obedo lapor keken. Tyeng magi waco ni to bene kibolo i nam me mac. (Yabo 19:20; 20:14) Ngene kene ni pe gitwero wango to i mac. Dok kadi wa Larac, ma obedo cwec me cwiny ma pe nen bene kibolo i nam me mac. Kit ma Larac obedo cwec me cwiny-nyi, pe twero wang i mac.​—Yabo 20:10; por Nia 3:2 ki Lungol 13:20.

Kit ma nam me mac cung pi “to me aryo” dok Niyabo 20:14 waco ni “to ki Lyel” bene kibibologi i iye-ni man nyuto ni nam me mac pe cung pi to ma walako ki bot Adam (Rom 5:12), dok pe obedo Lyel. Pi meno, nam me mac-ci cung pi kit to mo mapat, to labongo gen mo keken, pien pe tye ka mo i Ginacoya ma kiwaco ni “nam me mac” bene odwoko jo ma yam guto i iye, kit ma kiloko kwede i kom to ma walako ki bot Adam ki dong Lyel. (Yabo 20:13) Dong, jo ma pe kinongo nyinggi i “buk me kwo” nyo gijemo i kom twero me loc pa Lubanga, kibibologi i nam me mac, ma te lokke ni to labongo gen me nicer nyo to me aryo.​—Yabo 20:15.



^ ***th pot 8 Kwan Lok ma Kicoyo-ni Kikome***


PWONY ME 5

Kwan Lok ma Kicoyo-ni Kikome



1 Temceo 4:13

GIN ME ATIMA: Kwan gin ma kicoyo-ni kikome.

KIT ME TIMONE:

	  Yubbe maber. Tam i kom gin mumiyo kicoyo lok meno. Yelle me kwano dul lok, ento pe ikwan mere nyig lok ki nyig lok. Pe irwak nyig lok ma peke, pe ikal nyig lok mo, dok pe iler kaka nyig lok moni ki nyig lok mukene. Nen lanyut ducu ma doro kwanwa calo ka ma lapeny tye iye, ka kwene ma myero imak iye brek, ki lanyut mukene.

Peny laremi mo me winyo kit ma ikwano kwede, wek otitti nyig lok mogo ma pe ikwano maber.







	  Lwong nyig lok moni maber. Ka pe ingeyo kit ma kilwongo kwede nyig lok moni, lub ki i bukkewa kun iwoto ki winyo dwan ma kimako, nyo peny ngat mo ma kwano maber.



	  Lok lok ma winye maber. Kwan lok maber, il wii malo dok iyab dogi malac. Tute matek me lwongo nyig lok ducu maber kore ki kore.

Pe ikwan ki diro mukato kare woko ma miyo winye calo itye ka dumo leb aduma.













^ ***th pot 6 Ti ki Lapeny***


PWONY ME 3

Ti ki Lapeny



Matayo 16:13-16

GIN ME ATIMA: Peny lapeny ki diro me tugo miti pa dano, me kelo wigi i niang, ki me nyuto gin ma pire tek.

KIT ME TIMONE:

	  Tug miti pa dano. Peny lapeny ma bimiyo ngat moni tamo matut dok bedo ki miti me ngeyo lagamme.



	  Kel wi dano i niang. Kony dano me lubo lokki kun itiyo ki lapeny mapat pat wek ikel wigi i niang.



	  Nwo lok ma pigi tego. Peny lapeny mo mamit me cako lok ma pire tek. Ti ki lapeny me poyo wic i nge nyamo lok ma pire tek nyo ka itye ka dolo te lokki.

I nge kwano ginacoya, ti ki lapeny me nwoyo lok ma pire tek ma tye i ginacoya ma ia ka kwanone-ni.











I TIC ME PWONY


Peny ngat ma tye ka winyi me tito tamme i kom gin moni. Ter iti ka winyo lagamme. Ti ki diro me niang kodi lapeny ango ma myero ipeny, yo maber loyo me penyone, ki kit me penyone labongo leyo wi rwod ot.







^ ***th pot 12 Ti ki Jami Anena i Yo Maber***


PWONY ME 9

Ti ki Jami Anena i Yo Maber



Acakki 15:5

GIN ME ATIMA: Ti ki jami anena wek pwony ma itye ka miyone obed yot dok ma kitwero po iye.

KIT ME TIMONE:

	  Yer jami anena ma twero medo mit pa pwonyi. Ti ki cal, mep, lain ma nyuto kare ma jami otimme iye, ki jami anena mukene me pwonyo lok ma pire tek, ento pe jami ma pigi pe tek. Kony jo ma tye ki winyi me po i kom pwony ma pire tek ma itye ka miyone, ento pe i kom gin anena meno keken.



	  Nen ni jo ma gitye ka winyo lokki gitwero neno gin anena ma itye ka tic kwede-ni. Me labolle, ka ibinyuto cal mo ki i wi abam, nen ni dit ma jo ducu gitwero nenone.

Con ma peya imiyo pwony-nyi, nen ni jami anena ma ibitic kwedgi dong gitye.











I TIC ME PWONY


Nyut cal ma i bukwa, ci ipeny ngat ma tye ka winyo lokki me tito gin ma en oneno. Peny lapeny mukene ka mitte wek pwony ma pire tek okatti ka maleng. Ka itye ka tuko vidio, lok wang cim nyo tabulet-ti wek ngat ma tye ka winyo lokki-ni onen maber. Pol kare, pe mitte ni ibed ka lok ka itye ka nyuto vidio.







^ ***jl pwony 12 Yub me Tito Kwena me Ker-ri Tye Nining?***


Pwony me 12

Yub me Tito Kwena me Ker-ri  Tye Nining?



I kare ma en dong cok to, Yecu owacci: “Lok man me kwena maber me ker pa Lubanga gibitito i wi lobo ducu, me bedo caden bot rok ducu; ka dong lacen agikki piny bibino.” (Matayo 24:14) Ento tic man ma kwako lobo ducu-ni kibicobone nining? Ki lubo lanen pa Yecu i kare ma en obedo i wi lobo.​—Luka 8:1.

Watute me lok ki dano ki i pacigi. Yecu opwonyo lupwonnyene me tito kwena maber-ri i ot ki ot. (Matayo 10:11-13; Tic pa Lukwena 5:42; 20:20) Lutit kwena me cencwari me acel kimiyogi wang tic mapatpat ni gutit iye kwena. (Matayo 10:5, 6; 2 Jo Korint 10:13) I kare-ni bene, watye ki yub maber pi ticwa me tito kwena-ni, dok kacokke acel acel tye ki wang tic ma kimiyogi. Man miyo wacobo gin ma Yecu ocikowa ni, “watit lok ki dano kun wamiyo caden [kore ki kore].”​—Tic pa Lukwena 10:42.

Watute me yenyo dano ka ma ginonge iye. Yecu bene oweko lanen maber me tito kwena bot dano i kabedo ma dano mapol gure iye, calo i dog nam nyo wang it me pii. (Marako 4:1; Jon 4:5-15) Wan bene waloko lok i kom Baibul ki dano ducu ma wanongo​—i teng gudi, i ka cato wil, i bac pak, nyo ki cim. Wamiyo caden bene bot jiraniwa, lutic luwotwa, lutino kwan luwotwa, ki wadiwa tekke karene opore. Tic ki yo magi ducu dong omiyo dano milion mapol i lobo-ni guwinyo pi ‘kwena maber me larre.’​—Jabuli 96:2.

Tika iromo tamo pi ngat mo ma imito nywako kwede kwena maber me Ker pa Lubanga ki adwogi mabeco ma ker meno twero kelone i kwogi me anyim? Pe iling mot i kom kwena man. Tit botgi cutcut ka itwero!

	  “Kwena maber” ango ma omyero kitit?



	  Lucaden pa Jehovah gitye ka lubo lanen pa Yecu me pwony nining?







NONG NGEC MUKENE


Peny lapwonnyi me Baibul wek onyut boti kit ma itwero nywako kwede gin ma ipwonyo ki i Baibul i yo me ryeko.







^ ***th pot 9 Tit Gin Mumiyo Ikwano Ginacoya Moni***


PWONY ME 6

Tit Gin Mumiyo Ikwano Ginacoya Moni



Tic pa Lukwena 17:2, 3

GIN ME ATIMA: Pe ikwan mere wang ginacoya moni ci ikob i lok mukene. Yelle matek me neno ni jo ma gitye ka winyo lokki guniang kit ma ginacoya ma ikwano-ni kubbe kwede ki pwony ma itye ka miyone.

KIT ME TIMONE:

	  Wek nyig lok ma pigi tego gucung ka maleng. I nge kwano ginacoya moni, ket tam pa dano i kom nyig lok ma iye ma kubbe ki pwony ma itye ka miyone. Itwero timo man ki nwoyo nyig lok meno nyo penyo lapeny ma konyo dano me nongo nyig lok ma pigi tego-ni.

Ka ibitiyo ki nyig lok mapat me gonyo te ginacoya moni, nen ni jo ma tye ka winyo lokki pud gitwero niang kit ma lok ma tye i Baibul kubbe kwede ki pwony ma itye ka miyone.







	  Nwo lok ma pire tek. Ka itito tyen lok mumiyo ibikwano wang Baibul moni, ci i nge kwanone tit kit ma nyig lok ma pigi tego ma iye cwako kwede tyen lok meno.

Ka itye ka nyamo ginacoya moni, wek Baibul-li obed ayaba. Man bikonyo jo ma tye ka winyi me kubo lokki ki tyeng ma ikwano-ni.







	  Tit i yo mayot gin mumiyo ikwano ginacoya moni. Gwokke ki lok i kom jami mogo ma pe kubbe ki pwony ma itye ka miyone. Tam i kom gin ma dano dong gingeyo i kom pwony meno, ci mok tammi i kom jami adi ma ibiloko iye wek jo ma tye ka winyo pwonyi guniang maber.









^ ***sjj wer 57 Tito Kwena Bot Jo Ducu***


WER 57

Tito Kwena Bot Jo Ducu


(1 Temceo 2:4)


	1.  Walubo miti pa Lubangawa,

Wan bene pe wapoko kin dano.

Mitine tye me laro dano weng;

En jolo jo duc me bedo jone.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.





	2. Pe waparo ka ma gitye iye

Nyo kit ma ginen kwede mukwongo.

Gin ma pire tek aye cwiny dano—

Kit ma ginen kwede bot Jehovah.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.





	3. Jehovah jolo jo ma giyero

Me weko lobo ki jamine duc.

Man gin ma wapwonyo dok wanywako,

Dong watito kwena bot jo ducu.

(CHORUS)

Pe wang tic ento dano;

Pe wange ento cwinye.

Watito kwena man bot jo ducu.

Dong kit ma wamarogi,

Watito kwena ka weng:

Wek jo ducu gubed lurem Lub’nga.









(Nen bene Jon 12:32; Tic 10:34; 1 Tem. 4:10; Tito 2:11.)





^ ***lfb pot 138-pot 139 para. 1 Jehovah Ooro Jeremia ka Tito Kwena***


PWONY ME 57

Jehovah Ooro Jeremia ka Tito Kwena



Jehovah oyero Jeremia me bedo lanebi bot jo me Juda. En owacce ni otit kwena botgi dok ocikgi ni omyero gujuk timo jami maraco. Jeremia owaco ni: ‘Ento Jehovah, an latin mamwa. Pe angeyo lok ki dano.’ Jehovah owacce ni: ‘Pe ibed ki lworo mo. Abititi gin ma myero iloki. Abikonyi.’

Jehovah owaco bot Jeremia ni ogur ludongo pa lwak, ci onek agulu i nyimgi, kun waco ni: ‘Man aye kit ma kibituro kwede Jerucalem.’ I kare ma Jeremia otimo gin ma Jehovah owacce, ludongo gukeco adada. Lalamdog ma nyinge Packur ogoyo Jeremia ci otweye i okol. Jeremia onongo pe twero nyikke wa matidi dyewor lung. Orwone, Packur ogonye woko. Jeremia owaco ni: ‘Pe dong atwero medde ki cirone. Abijuko tito lok woko.’ Ento en tika oilo cinge woko? Pe. I kare ma Jeremia dok otamo iye, en owaco ni: ‘Lok pa Jehovah obedo calo mac ma wang i cwinya. Pe atwero juko tito kwena.’ Jeremia omedde ki ciko dano.

Mwaki mapol okato, kabaka manyen ocako loyo Juda. Lulamdog ki lunebi me goba onongo gidag winyo kwena pa Jeremia. Gin guwaco bot rwodi me Juda ni: ‘Laco-ni omyero kinek woko.’ Jeremia owaco ni: ‘Teke wuneka woko, nongo wuneko dano ma pe ki bal. Lok ma aloko-ni pe mera ento pa Jehovah.’ I kare ma rwodi guwinyo lok man, gin guwaco ni: ‘Dano man pe myero gingol kop me to i wiye.’

Jeremia omedde ki tito kwena, mumiyo akemo omako rwodi. Guwaco bot kabaka ni myero kinek Jeremia woko. Kabaka owaco ni gitwero timo gin mo keken ma gimito i kom Jeremia. Ci gumako Jeremia gubole woko i wang it matut ma opong ki coto, kun gigeno ni Jeremia bito iye. Jeremia ocako mwony woko i coto.

Laco mo ma tiyo i gang kal pa kabaka, ma nyinge Ebed-melek owaco bot kabaka ni: ‘Rwodi gubolo Jeremia woko i wang it! Ka waweke kunnu, en bito woko.’ Ci kabaka omiyo twero bot Ebed-melek me kwanyo co 30 wek gucit kwede ka ywayo Jeremia woko ki i wang it. Pe itamo ni omyero wabed calo Jeremia ma pe oweko gin mo keken me genge ki tito kwena?



“Dano ducu bikwerowu pira. Ento ngat ma ciro kun diyo cwinye nio i agikki bilarre.”​—Matayo 10:22



Lapeny: Pingo Jeremia owinyo dog Jehovah, kadi bed en onongo pud tidi? Angagi ma gutemo juko Jeremia ki tito kwena?

Jeremia 1:1-19; 19:1-11; 20:1-13; 25:8-11; 26:7-16; 38:1-13







^ ***sjj wer 55 Pe Wulworgi!***


WER 55

Pe Wulworgi!


(Matayo 10:28)


	1. Jona wun wumedde anyim,

Wutit lok me Kwena-ni.

Pe wulwor jo ma dagwu.

Wek jo ma maro ada

Gunge ni Woda Kricto dong

Oryemo lamone piny,

En cokki bimako Catan,

Gonyo jo ma en uno.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	2. Kadi bed lukworwu tye pol,

Kadi gin gingalowu,

Kadi bed gipakowu,

Ki miti me bwolowu.

Wun luticca pe wulworgi,

Nyo aunaunagi,

Abigwoko jo ma lugen

Nio wang lweny otum.

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.





	3. Pe wulwor ni awekowu;

An a kwot ki tekowu.

Kadi bed wuto i tim,

An pud abicerowu.

Pe wulwor jo ma neko kom

Ento pe gineko kwo.

Bed lagen wa i agikki;

Abicobo mitiwu!

(CHORUS)

Pe wulworgi wun jo mera,

Kadi bed giburowu.

Abigwoko luticca duc

Macalo kom tong wanga.









(Nen bene Nwo. 32:10; Nek. 4:14; Jab. 59:1; 83:2, 3.)

